
Namminersorlutik Oqartus-

sat 

2016-imi ukiumut naatsor-

suutit kukkunersiorneqar-

nerannit kukkunersiuisut 

oqaaseqaataat 

lkri
Maskinskrevet tekst
Ilanngussaq 1



Imarisai 

1. Ukiumut naatsorsuutit 3

2. Kukkunersiuinerup ingerlanneqartup nalilerneqarnera 4

3. Ukiumut naatsorsuutinut kukkunersiuinermit oqaaseqaatit 6

4. Kukkunersiuinerup ingerlanneqarnera 18

5. Aningaasaqarnermik kukkunersiuineq 21

6. Inatsisinik misissueqqissaarluni kukkunersiuineq 35

7. Ingerlatsinermik kukkunersiuineq 40

8. Kukkunersiusut immikkoortortanut pulaarnerat 44

9. Paasissutissat allat 45

10. Uppernarsaaneq 46

Ilanngussaq 1 47

Ilanngussaq 2 49



3 Namminersorlutik Oqartussat  2016-imi ukiumut naatsorsuutit kukkunersiorneqarnerannit kukkunersiuisut 
oqaaseqaataat

1. Ukiumut naatsorsuutit

Namminersorlutik Oqartussat ukiumut naatsorsuutaat Naalakkersuisunit saqqummiunneqartut kuk-
kunersiorneqarnerat naammassivarput. 

Ukiumut naatsorsuutit ilanngussanik (naatsorsuutit nassuiarneqarnerat) imaqartut - uagut kukkuner-
siukkavut - kisitsisinik pingaarnernik imaattunik saqqummiussipput:  

2016 2015 
mio.kr. mio.kr. _______ _______ 

Ingerlatsinermi angusat (347) (250) 

Ingerlatsineq – sanaartorneq & taarsigassarsiat (DAU-mi angusat) (211) (188) 

Aningaasarsiutigalugu taarsigassarsisitsisarnermi iluarsisani angusat (DA-angusat) (51) (137) 

Pigisat 8.761 8.817 

Oqimaaqatigiissitsinermut konto (6.125) (5.894) 

Ungaluutit isumaqarput oqimaaqatigiissitsinermi kontomi sinneqartooruteqarneq ajunngitsumillu angusaqarsimaneq 

2. Kukkunersiuinerup inger-
lanneqartup nalilerneqarnera 

Kukkunersiuinitsinnut inaarutaasumik suliaqarnitsinni ukiumut naatsorsuutit kukkunersiuisutut upper-
narsaaffigaagut. 

Kommunit Namminersorlutillu Oqartussat missingersuutaat naatsorsuutaallu pillugit Inatsisartut 
Inatsisaat nr. 26, 28. november 2016-imeersoq tunngavigalugu Namminersorlutik Oqartussat naats-
orsuutaasa kukkunersiorneqarnerat ingerlanneqassaaq Pisortat Naatsorsuutaannik Kukkunersiui-
nermi Ileqqorissaarnissaq aallaavigalugu (siornatigutut taamaallaat Kukkunersiuisut Ileqqorissaar-
nerat kisiat aallaaviginagu). 

Malugeqqussavarput inatsisinik misissueqqissaarluni kukkunersiuinermik kiisalu ingerlatsinermik 
kukkunersiuinerit, Kukkunersiuinermik Ataatsimiititaliaq isumaqatigiissuteqarfigalugu inatsisip atuut-
sinneqalernissaata tungaanut suli misiliutitut ingerlanneqarmata. 

Tassunga atatillugu Kukkunersiuinermik Ataatsimiititaliaq isumaqatigiissuteqarfigineqarpoq, uagut – 
inatsisip atuutsilernissaata tungaanut -  taamaallaat tassunga tunngasunik maluginiakkagut pillugit 
nalunaarsuinermik ingerlatsissasugut, sulialli taakkua kukkunersiuisutut uppernarsaanitsinnut ilaatin-
neqassanngitsut, soorlu taakkununnga tunngasunik kukkunersiuisutut oqaaseqaatinik tunniussiso-
qassanngitsoq. Taakkununnga nalunaarutiginninneq immikkoortuni 6 aamma 7 allaaserineqarput. 

”Kukkunersiuisup kinaassusersiortuunngitsup uppernarsaa-
nera 

Inatsisartunut 

Nunatta Karsiata ukiumut naatsorsuutaanik 1. januar – 31. december 2016-imut tunngasunik kukku-
nersiuinerput naammassivarput, tassunga ilaapput pisortat uppernarsaanerat, nalunaarusiat, naats-
orsuusioriaaseq atorneqartoq, angusat, oqimaaqatigiissitsineq, aningaasanik tigoriaannarnik naats-
orsuineq, ilanngussat kiisalu pisussaaffinngorsinnaasunik misissuinerit immikkullu uppernarsaatitut 
ilanngussanik naatsorsuutini nassuiaatit. Ukiumut naatsorsuutit suliarineqarput Namminersornerul-
lutik Oqartussat naatsorsuutaannik suliaqartarneq assigisaalu pillugit Inatsisartut inatsisaat malillugit.  

Ukiumut naatsorsuutinut Naalakkersuisut akisussaaffiat 

Naalakkersuisut akisussaaffigaat ukiumut naatsorsuutinik eqqortumik takutitsisunik suliaqarnissaq, 
imaappoq pingaarnerusutigut kukkunernik amigaatinillu ilaqanngitsunik, Namminersornerullutik 
Oqartussat naatsorsuutaannik suliaqartarneq assigisaalu pillugit Inatsisartut inatsisaat malillugit su-
liarineqarsimasunik aammattaaq taakkununnga ilanngullugit nammineq nakkutilliinermut akisussaaf-
feqarneq, tamanna Naalakkersuisut isumaat naapertorlugu pisariaqarmat ukiumut naatsorsuutit 
pingaarutilitsigut kukkusumik paasissutissiinermik ilaqartussaanngimmata, tamanna unneqqaserlun-

nermik kukkunermilluunniit pissuteqaraluarpat taamatullu naatsorsuusioriaatsip atorneqartup siu-
nertamut tulluartuunissaa aamma naatsorsuutinik missingersiuinermut tunngatillugu, pissutsinut 
atuuttunik tunngaveqarluni naapertuuttumik ingerlanneqarsimassalluni. 

Kukkunersiuisup akisussaaffia 

Uagut akisussaaffigaarput kukkunersiuinerput tunngavigalugu ukiumut naatsorsuutit pillugit naliliis-
salluta. Kukkunersiuinerput ingerlapparput kukkunersiuisarnermi najoqqutassat nunat tamat akorn-
anni atuuttut malillugit taamatullu Kalaallit Nunaanni kukkunersiuisarnermut inatsisiliornermi pi-
umasaqaataasut malillugit. Tamatuma piumasaraa ileqqussatut piumasaqaatinik malinninnissarput 
kiisalu kukkunersiuinerput pilersaarusiorneqarlunilu ingerlanneqassasoq sapinngisamik qulakkeer-
neqarsimalluni ukiumut naatsorsuutit pingaarutilitsigut kukkusumik paasissutissiinertaqanngitsuunis-
saat. 

Kukkunersiuinermut ilaapput, kukkunersiuilluni iliuutsit ukiumut naatsorsuutini kisitsisit paasissutis-
sallu uppernarsaatitaqarnissaat anguniarlugu suliaasut. Periutsit toqqarneqartut kukkunersiuisussap 
naliliinera aallaavigalugu toqqagaapput, tassunga ilanngullugit aarlerinarsinnaasunut tunngatillugu 
ukiumut naatsorsuutini pingaarutilitsigut kukkusumik paasissutissiinnginnissamik naliliineq, paasis-
sutissiinerlunneq unneqqaserlunnikkut piaarinaatsoornikkulluunniit saqqummiunneqaraluarpat. Aar-
lerinarsinnaasunik naliliinermi kukkunersiuisup nammineq nakkutilliissutinik misissuisarpoq, ukiumut 
naatsorsuutit eqqortumik takutitsisut suliarinnissaannut naleqquttut nalilersortarlugit. Tassani siu-
nertaavoq kukkunersiueriaatsit atorneqartussat pissutsinut atuuttunut naapertuuttumik ilusiler-
sorneqarsimanersut misissuiffiginissaat, anguniarneqaranili nammineq nakkutilliinerup atorsinnaas-
susianik naliliinissaq. Aammattaaq kukkunersiuinerup siunertaraa naatsorsuusioriaatsip Naalak-
kersuisunit toqqarneqarsimasup tulluarsagaaneranik naliliineq, Naalakkersuisut naatsorsuutitigut na-
lilersuinerat naapertuunnersoq kiisalu ukiumut naatsorsuutit saqqummiunneqartut ataatsimut isigi-
galugit nalilernerat. 

Isumaqarpugut kukkunersiuinermi angusat uppernassusiat naammaginartoq aamma uagut inernili-
ussatsinnut tunngavissatut naleqquttuusut. 

Kukkunersiuineq nangaassuteqarnissamut tunngavissiinngilaq. 

Inerniliineq 

Isumaqarpugut ukiumut naatsorsuutit 1. januar – 31. december 2016-imut tunngasut pingaarne-
rusuni tamani eqqortumik takutitsisut, pingaarutilitsigut kukkunertaqanngitsumik amigaateqaratillu 
taamalu Namminersornerullutik Oqartussat naatsorsuutaannik assigisaanillu suliaqartarneq pillugu 
Inatsisartut inatsisaat malillugu suliaallutik.  

Kukkunersiuinermik paasinninnissaq pillugu ilassutitut paasissutissat 

Namminersornerullutik Oqartussat naatsorsuutaannik suliaqartarneq pillugu Inatsisartut inatsisaanni 
piumasaqaatit naapertorlugit, Namminersorlutik Oqartussanit ilanngunneqarput 2016-imut missin-
gersuutit akuerineqarsimasut, ukiumi naatsorsuusiorfiusumi 2016-imi naatsorsuutinik assigisaanillu 
suliaqarnermi kisitsisinik naleqqiussisoqarsinnaaqqullugu. Kisitsisit naleqqiussassat pineqartut kuk-
kunersiugaanngillat.” 

3. Ukiumut naatsorsuutinut kuk-
kunersiuinermit oqaaseqaatit 

Siuliani taaneqareersutut Nunatta Karsiata 2016-imi naatsorsuutai nangaassutitaqanngitsumik up-
pernarsaaffigaagut, missingersuutinik kukkunersiorneqarsimanngitsunik ilassutitut paasissutissiiner-
talerlugit. 

Tamanna ima paasisariaqarpoq Nunatta Karsiata naatsorsuutai ataatsimut isigalugit eqqortumik 
takussutissiisut, Nunatta Karsianik naatsorsuusiortarnermi tunngavissat naapertorlugit – aamma kil-
liliussap aalajangersimasup iluani tamanna naatsorsuutinik atuartussap naatsorsuutinik naliliinissaa 
tunngavigalugu pingaarutilittut isigineqartut aallaavigalugit.  

Aallaqqaasiutigalugu malugeqqussavarput Namminersorlutik Oqartussat naatsorsuusiortarnermut 
suleriaasianni pitsanngorsaasarnissaq ataavartumik pisartuusinnaammat – pingaartumik suleriaatsi-
nik eqaallisaaneq eqqarsaatigalugu. Tamatumunnga assersuutitut taaneqarsinnaavoq upper-
narsaatitut ilanngussanik tamanik digitaliseeriineq kiisalu akissarsialerinermi nuussanik sukumiine-
rusumik sammisaqarnerulernissaq.Missingersuutit malitseqartitsinneqarnerisa sukannernerulersin-
neqarnera kiisalu naligiissaarinerup nukittorsarneqarneranik ulloq 30. oktober atuutsinneqalernerisa 
nassataanik piffissami ikaarsaariarfiusumi naatsorsuutini inissitsiterinerit amerlassusiannik ikili-
sitsivoq, taakkununnga ilanngullugit inissitsikkat allanngortitat aamma kingorna inisseqqitat amerlas-
susiat. 

Taamaakkaluartoq naatsorsuutinik ingerlatsinermi naggataatigut aaqqiinernik annertoorujussuarnik 
iluarsiisoqarpoq, tamanna immini pitsaasuuvoq naatsorsuutinik eqqornerusunik takutitsinermut ilu-
aqutaagami. Paarlattuanik aaqqiinissamut pisariaqartitsinerit taakkua ingerlatsinermi taamak kin-
gusitsigisumik paasineqarnerat ernumanaateqarlutik.  

Sulili uagut isumaqarpugut, nakkutilliinermik ingerlatsinerit uppernarsaataat suliffeqarfittut Nammi-
nersorlutik Oqartussatut angissuseqartumut aamma katitigaasumut naatsorsuutigineqarsinnaasari-
aqaraluartut suli naapertorlugit ingerlatsisoqanngitsoq.  

Taamaattumik immikkoortumi tulliuttumi takuneqarsinnaasutut ukiup siulianituulli immikkoortuni ar-
laqartuni aqutsinikkut sukasaasoqarnissaa pisariaqarpoq, taamatullu immikkoortut ilaanni naatsor-
suutini kukkunerit nassaarisimavagut, ukiumut naatsorsuutinik naammassinninnermut atatillugu 
aaqqinneqarsimasunik. 

Ilisarnaatit  

Kukkunersiuinermik ingerlatsinitsinnit inerniliussat itisilernerullugit saqqummiunneqartussatut 
peqqutissaqarsorisavut ataai allaaseraavut. 

Ilisarnaat Nassuiaat 

Misissuineq oqaaseqaasiornissamut tunngavissiinngilaq.                                           
Immikkoortoq matuneqarpoq. 

Misissuineq naapertuutinngitsunik ataasiakkaanik nassaarfiugaluarluni oqaaseqaasior-
nissamut tunngavissiinngilaq.  
Immikkoortoq ilaatigut ammavoq. 

Misissuineq oqaaseqaasiornissamut pissutissiivoq.  
Kukkunersiuinermut Ataatsimiititaliamut innersuutigineqassaaq, apeqqutigi-
neqaqqullugu aqutsisoqarfimmit tamassuma qanoq iliuuserineqarnissaa.   
Sanngeequtit/pissutsit malunnaatillit paasineqarput.  
Kukkunersiuinermut Ataatsimiititaliamut innersuutigineqassaaq, aqutsiveqarfimmut 
isornartorsiuinermik saqqummiussisoqaqqullugu, pissutsit taamaattut uteqqeqqunagit, 
pinngitsoortitsiniaalluni malittarisassanik pilersitsisoqaqqullugu.   

3.1. Ukiumi kukkunersiuinermit oqaaseqaatit 

Nr. Kukkunersiuinermi oqaaseqaat Pineqartoq Naliliineq

2016-1 Nammineq nakkutilliinermi sanngeequtit. 3.1.1 

2016-2 Akissarsianik naatsorsuutinut allattuinermi naligiissaariuarneq, 
kiisalu  Sulinal aamma XAL-ip ataqatigiinneranik naligiissaarineq

3.1.2 

5.3.3 

2016-3 Akiitsullit nalikilliliiffigineqarnerannik piumasaqaatip amigartumik 
malinneqarnera 

3.1.3 

5.3.8 

2016-4 Akiligassaqarfiit- aamma aningaaserivimmiittuutit naligissaar-
neranni inissitikkat ammasut aalajangiiffigineqarnerani amigaatit 

3.1.4 

5.3.9.1 

2016-5 Oqimaaqatigiissitsinermi kontomit inissitsikkat amigartumik aku-
ersissuteqartut 

3.1.5 

5.3.11 

2016-6 Sanaartugassatut suliniutinik uppernarsaateqarani matusineq 3.1.6 

5.3.10 

3.1.1. Nammineq nakkutilliinerni sanngeequtit 

Nammineq nakkutilliineq nukittooq piaaraluni piaarinaatsoornikkulluunniit kukkunernut aamma 
naatsorsuutit tunngavissaanni amigaatinut illersuutaavoq pitsaanerpaaq.  

Nakkutilliineq makkuninnga pingaarnernik imaqarpoq:  

1.  Aqutsisut isummiussaat aamma iliuuserisartagaat (pisortatut nipi) 

2.  Ajunaarutaasinnaasunik naliliineq 

3.  Ajunaarutaasinnaasut naaperiarnissaannut periutsit ilusiat aamma atuutsinneqarnerat 

4.  Attaveqaqatigiinnermi- aamma paasissutissiinermi periutsit 

5.  Iliuusissatut aallartitat atuutsinneqarlutik ingerlannerat aamma siunnerfittut sunniutillit 

Kukkunersiuinermi paasineqarpoq, kukkuniusinnaasunik aamma amigaataasinnaasunik piaaraluni 
aamma aaqqissuussamik aamma/imaluunniit taamannak sulinerup uppernarsarneqarneranik inger-
latsineq annikitsuinnarmik ingerlanneqartartoq.  

Taamaakkaluartoq suliassaqarfinni amerlaqisuni aalajangiunneqarsimavoq, nakkutilliinernik inger-
latsisoqartassasoq – naak taamaattut ajunaarutaasinnaasunik naliliiniviunatik ileqqutoqqat naap-
ertorlugit ingerlatsisoqarneranik naliliinerugaluartut.  

Kukkunersiuinermili aamma erserpoq malitseqartitsisarnernik aaqqissuussanik killilimmik inger-
latsisoqartarsimasoq, nakkutilliinermik iliuuserisassatut aalajangiussaasut pillugit – taakkua 
naammaginartumik pitsaassuseqarlutik (akuttunngitsumik nalunartarpoq paasissallugu nakkutilli-
inermik ingerlatsineq sunarpiaanersoq, soorlu naligiissitsinerit aamma immikkut erseqqissaatit ilaa-
tigut suliarineqartarput inissitsikkanik ammasunik suussusersisimanngisanik ilaqartut). 

Aalajangerneqarpoq nakkutilliinerni toqqakkani amigaatit erseqqissaatigineqarnissaat taa-
maaliortoqarluni taakkua pillugit immikkut kukkunersiuisut oqaaseqaasiornerisigut.  

Innersuutigineqassaaq, ERP-imik aqutsissummik atuutsitsilernermut pisussamut atatillugu, aarleri-
naataasinnaasunik naliliinermik suliaq sakkortusineqassasoq, soorlu nakkutilliinermik iliuutsit ilusiler-
sorneqarneranni aamma atuutsinneqarneranni, minnerunngitsumik malitseqartitsinermi taakkunin-
nga suliat ilumut naatsorsuutigineqartutut annertussuseqarnerat pillugu.  

3.1.2. Akissarsiat naatsorsuutinut nalunaarsoriikkat na-
ligiissaarneri, kiisalu Sulinal aamma XAL ataqatigiinneran-
nik naligiisaarineq 

2016-imi ukiumoortumik naatsorsuutinik suliaqarnermut atatillugu akissarsiat katinnerat na-

ligiissaarneqarsimavoq akissarsianik aaqqissuussivik atorlugu tunniunneqarsimasut aamma Sulinal 

aqqutigalugu Akileraartarnermut Aqutsisoqarfimmut nalunaarutigineqarsimasut akornanni – kiisalu 

akissarsiat aningaasaqarnermik aqutsissummi nalunaarsukkat taamaattumillu taakkua ukiumoor-

tumik naatsorsuutinut ilaasut. Kisianni Sulinal aamma XAL-ip akornanniunngitsoq (an-

ingaasaqarnermik naatsorsuuserineq). 

Akissarsiat nalunaarsorneqareersut ingerlaavartumik naligiissaarneqartarnerat nakkutilliinertut pin-

gaaruteqartutut isigineqarpoq, akissarsianik suliassaqarfimmi kukkunerusinnaasunik paasisaqarnis-

samut. Tassunga atatillugu ukiumut ataasiarluni naligiissaarineq ingerlanneqartarpoq.  

Uagut naliliivugut, nakkutilliineq pitsaasumik sunniuteqassappat, qaammatit tamaasa naligiissaari-

nermik ingerlatsisoqartassagaluarpoq, taamaaliornikkut piffissami sivikinnerusumi nalorninar-

toqartassagaluarpoq. Ilanngullugu naligiissaarinerit ingerlanneqartut nioq kingulleq amigaatigaat, 

taanna tassaalluni Sulinal aamma XAL-ip akornanni naligiissaarineq. 

Naligiissaarineq taamaattoq pillugu arlaleriartarluta iluatsinngitsumik apeqqutilliisaraluarpugut. 

Uagut innersuutigaarput akissarsianik naligiissaarineq pingaarnersiorneqarluni akulikinnerusumillu 

ingerlanneqartassasoq. 

3.1.3. Akiitsullit nalikilliliiffigineqarnerannik piumasaqaatip 
amigartumik malinneqarnera 

Akiitsullit allaffissornermi qitiusoqarfimmit ingerlanneqartut pillugit misissuinitsinni, kukkunersiuiner-

mik ingerlatsinitsinni maluginiarparput akiitsullit arlallit, akiitsut katillugit 7.188 t.kr. nalillit, sivisunaar-

tumik qaangiuttoorsimasut, tassa qaammatinik arfinilinnit amerlanerusunik, sulili akiliisitsiniaanermut 

ingerlanneqarsimanngitsut aamma nalikilliliiffigineqarsimanngitsut, naak suliffeqarfimmi malittarisas-

sat taamannak piumasaqaatitaqaraluartut.  

Aningaasat nalingat nalikilliliivigineqarsimatinnagit immikkoortortani ataasiakkaani aningaasaliissutit 

eqquutsinnissaat naapertuutinngitsumik nikisinneqarnerannik kinguneqarsinnaasarpoq, soorlu akilii-

sitsiniarnermik akisussaasunut ingerlatseqqinnginneq pissutigalugu, pissarsiassat pillugit suliniar-

nermik ingerlatsisoqanngitsoorsinnaalluni, taamaattumillu taakkua pisoqalisoorsinnaallutik.  

Kukkunersiuinermik ingerlatsinitsinni atortussanik pissarsiaqanngilagut pissat pillugit aaqqissuussa-

mik atuutsitsinermut pasitsaattitsisinnaasunik, kiisalu aningaasat nalingisa annikillisinneqarnissaan-

nut apeqqummut aalajangiussisoqarsimaneranut, taamaattumik innersuutigissavarput akiliisitsiniar-

nermik ingerlatsinermut suleriaatsit malinneqarnissaat. 

3.1.4. Akiligassaqarfiit- aamma aningaaserivimmiittuutit 
naligissaarneranni inissitsikkat ammasut aalajangiiffigi-
neqarneranni amigaatit 

Qitiusumik allaffeqarfimmi aningaaserivimmiittuutinik aamma akiligassaqarfinnik naligiissaarinermi 

kukkunersiuinermik ingerlatsinermut atatillugu paasivarput, inissitsikkat pisoqqat ammasut arlallit 

suli aalajangiiffigineqarsimanngitsut.  

Uagut paasinnittaaserput naapertorlugu aallaaviuvoq immikkoortut ataasiakkaat namminneq akisus-

saaffigigaat inissitsikkat taamaattut ingerlaavartumik qulaarneqartarnissaat, taamannalli pisoqar-

tanngilaq, aamma qitiusumit taakkua aaqqiissuteqarfigeqqullugit iliuuseqartoqartanngilaq. Uagut 

paasinnittaaserput naapertorlugu inissitsikkat immikkoortut marluk akornanni pisarput, taakkua 

aaqqinneqarnissaannut akisussaaffimmik isumaqatigiittoqannginnera pissutaalluni. 

3.1.5. Oqimaaqatigiissitsinermi nammineq aningaasaatini kon-
tomi inissitsikkat amigartumik periuseqartut kiisalu taak-
kununnga akuersissuteqartarnermi 

Ukiumi pineqartumi kukkunersiuinermut atatillugu paasivarput, ukiup ingerlanerani nalinik 
naleqqussaanerit 133 mio.kr.-inik nalillit ingerlanneqarsimasut, taakkua ukiut siuliini Nukissiorfiit sa-
naartornissamut aningaasaliiffigineqarneranni inissitsikkanut amigaataasunut tunngassuteqarput. 
Tassunga tunngaviusoq misissuiffigaarput aamma taanna isumaqatigaarput.  

Tassunga tunngasut immikkoortuni 5.3.6 kiisalu 5.3.11 erseqqinnerusumik allaaserineqarput.  

Tassunga tunngatillugu paasivarput oqimaaqatigiissitsinermut kontomi inissitsikkanik allanngortite-
risoqartillugu politikkimik malitassamik aamma akuersissuteqarnermut ileqqussanik peqanngitsoq. 

Uagut nalilerparput inissitsikkat annerit tamarmik misissorneqartarnissaat aamma taakkununnga aa-
lajangiisoqartarnissaa. Nammineq aningaasaatini toqqaannartumik inissitikkat ukiumi ingerlatsiner-
mut sunniuteqarsinnaasunut ajornanngitsumik toqqorterniarluni inissitsiterisoqarsinnaammat.  

3.1.6. Sanaartugassatut suliniutinik uppernarsaateqarani matu-
sineq  

Sanaartugassanut- aamma Iluarsartuusseqqinnermut Aningaasaateqarfiup iluani sanaartugassatut 
suliniutinik pisoqqanik torersaasinermut atatillugu, Namminersorlutik Oqartussat aalajangersimapput 
suliniutinik arlalinnik matusiniarlutik. Suliniutit taakkua pillugit inissititikkat arlallit pillugit upper-
narsaatinik nassaarnissaq ajornarsimavoq – inissitsikkat ilaat ukiut tallimat sinnerlugit pisoqaas-
suseqarneri pissutigalugit aamma ilanngussatut atortussat iginneqarsimanerat tunngavigalugu.  

Taakkununnga tunngasut immikkoortoq 5.4.10, erseqqinnerusumik nassuiarneqarput.  

3.2. Siornatigut kukkunersiuinermi oqaaseqaati-
nik malinnaatitsilluni suliaqarneq 

Siornatigut kukkunersiuinermi oqaaseqaataasimasunik misissuivugut Naalakkersuisullu Kukkunersi-
uinermut nalunaarusiamut 7. juni 2016-imeersumut oqaaseqaataat misissuiffigalutigit taamalu misis-
suiffigaluguttaaq Kukkunersiuinermut Ataatsimiititaliap Inatsisartut 2015-imi Nunap Karsiata naatso-
rsuutaanik akuersinissamut aalajangiussaat.  

Nr. Kukkunersiuinermi oqaaseqaat Pineqartoq Killiffik Naliliineq

2013-01 Sulinermi periutsinut najoqqutassanik allassi-
masunik suliaqartoqarnissaa anguniarlugu malitta-
risassanik sukaterinissaq 

3.2.1 Ammavoq 

2013-03 Nuussinermut malittarisassat najoqqutassaannik, 
aalajangersaanermi tunngavissanik naatsorsuuse-
reriaatsimilu atorneqartumi angusanik allaaseri-
saqartarnermi pitsanngorsaanissat 

3.2.2 Ilaatigut 

Ammavoq 

2013-04 Nammineq nakkutilliinermut atatillugu akissarsiat 
tamakkiisut allattorsimaffiinik suliaqartarnerup 
pingaarutaanik erseqqissaanissaq 

3.2.3 

5.3.3 

Ammavoq 

2013-07 Attartortitsinermut immikkoortut ukiup ingerlanerani 
ingerlaavartumik malitseqartinnerat aamma 
naligiissaarneqarnerat 

3.2.5 

5.3.6 aamma 
5.3.7 

Ammavoq 

2013-08 Pilersuisunut akiitsut naligiissaarnerannik sulinerup 
nukittorsaqqinneqarnera pisariaqarpoq qulakkee-
rumallugu nioqqutissiat aamma kiffartuussinerit pi-
siat nalunaarsorneqarnerat eqqoqqissaarnissaa.  

3.2.6 

5.3.9.1 

Ammavoq 

2013-09 Aningaasaliissutaasunik nakkutilliinermi malittari-
sassanik sukaterineq – tassunga ilanngullugu suna 

3.2.7 

6.2.1 

Ammavoq 

pissutigalugu atuinerussuteqarnissamut tunngavis-
samik pisarialimmik pissarsiniartoqarsimanngin-
nersoq  

2013-10 Pequtinik nalunaarsuisarnermut malittarisassanik 
tulluarsaanissamik eqqarsaateqarsinnaaneq 

3.2.8 

7.2.9 

Ammavoq 

2014-01 Sanaartornermut Iluarsartuusseqqinnissamullu 
Aningaasaateqarfimmi nalunaarsuinerup naamma-
ginanngitsumik malinnaatitsilluni suliarineqarsima-
nera, tassunga ilanngullugu missingersuutinik ma-
linnaatitsilluni suliaqarnermut tunngasuni, sulianik 
naammassisanik nalunaarsuinerit kiisalu kukkusu-
mik inissitsiterisimanerit  

3.2.9 

5.3.10 

Ilaatigut 

Ammavoq 

2015-1 Ukiumut naatsorsuutit naammassineqarnerannut 
atatillugu kukkunersiuinermi atugassat 

3.2.10 Ilaatigut 
Ammavoq 

2015-imit 2016-imut imm. 1 – imm. 13-05 isumannaarput. Takussutissiami immikkoortut piiarneqarta-
rumaarput naammassisutut nalunaarutigineqartarnerat ilutigalugu. 

3.2.1. Sulinermi periutsinut najoqqutassanik allassimasunik ma-
littarisassanik sukaterineq (2013-1) 

2013-imi kukkunersiuinermik nalunaarusiami qupperneq 947-imi imatut allappugut: 

”Immikkoortortat naatsorsuutinik suliaqartartut tamarmik suliffeqarfimminni naatsorsuusiornermut ilit-
sersuusiussapput ukiut tamakkiallugit martsip naanerani Nammineq Kukkunersiuisartunut ilitsersuu-
siamik nutartikkamik nassiussisassallutik. Naatsorsuusiornermut ilitsersuummi immikkoortoq 
pingaarutilik tassaassaaq takussutissiaq, tassani allassimassallutik sulisut kikkut isertitanik anin-
gaasartuutinillu suliaqartuunersut atsiorsinnaatitaanersullu.  

Naliliinerput naapertorlugu suleriaaseq pineqartoq naammaginartumik ingerlavoq. 

Taamaattoq ataasiakkaani paasivarput – pingaartumik aaqqissuussaanermut tunngatillugu allanngu-
uteqarfiusuni – piffissap ilaani immikkoortortat naatsorsuuserinermi ilitsersuutinik peqaratik ingerla-
sut”. 

Ukioq manna kukkunersiuinitsinni paasivarput pissutsit ukiuni siuliini pissutsinut naleqqiullugit 
pingaarutilitsigut allannguuteqarfiusimanngitsut tamannalu pissutigalugu oqaaseqaaterput aalajan-
giusimavarput. 

3.2.2. Naatsorsuuserinermi periutsit atorneqartut iluanni nuussi-
nermut malittarisassat najoqqutassaannik, aalajangersaa-
nermi tunngavissanik naatsorsuusereriaatsimilu ator-
neqartumi angusanik allaaserisaqartarnermi 
pitsanngorsaanissat (2013-3) 

2013-imi kukkunersiuinermik nalunaarusiami qupperneq 953-imi imatut allappugut: 

”Namminersorlutik Oqartussat ukiumut naatsorsuutaat pingaarnerusutigut naatsorsuuserinermi tun-
ngavissat aningaasartuuteqarfiusut malillugit suliarineqassapput. 

Tamanna imatut paasisariaqarpoq isertitat aningaasartuutillu aallaaviatigut ukiumut naatsorsuusior-
fiusumut tunngatinneqartussaasut, akiligassaq isertitamut aningaasartuummullu tunngavissiisoq tun-
niunneqassalluni (pissarsiaqarnissamut tunngavissaq). 

Tunngavissiaq immikkoortortani ataasiakkaani malinneqanngilaq, assersuutigalugu akileraarutinit 
akitsuutinillu isertitani (akileraarutitut nalunaarutigineqartunit nalimmassaanermit iluarsisanit an-
gusat) kiisalu piumasaqaatini annertuuni suliassat inaarutaasumik naatsorsorneqarneranni ilanngun-
neqarsinnaanngitsuni (nuussat). 

Suliffeqarfiit namminersortut pineqartillugit (suliamik ilinniarfinni) taakku suliamik ingerlatsinermi ta-
piissutitut (aningaasartuut) Aningaasanut Inatsimmi kontomut ilanngunneqartarput Aningaasanullu 
Inatsimmi kontini allani isertitatut ilanngunneqartarlutik. Aningaasartuutit isertitallu Ingerlatsinermi 
aningaasaliissutitut tunniunneqartarput.Taakku peerneqarneq ajorput taamaattumillu Namminersor-
lutik Oqartussat naatsorsuutaanni tamakkiisuni aningaasartuutinut isertitanullu annertusaataasarput, 
naak taamaattoqavinngikkaluartoq. 

Aningaasanut inatsimmi kontini arlalinni (pingaartumik suliamik ilinniarfinnut tunngatillugu) nuussi-
nissamut periarfissaqarpoq taakkuninngalu aqutsineq pisarpoq sinneqartoorutit/amigartoorutillu ilin-
niarfiit naatsorsuutaanni ilanngullugit. Taamaaliornikkut Namminersorlutik Oqartussat naatsor-
suutaat tamakkiisut inissitsikkanit sunnigaasarput, naak ukiumi naatsorsuusiorfiusumi pineqartumi 
isertitat/aningaasartuutit tunngaviannut ersersitsinngikkaluartut. 

Patajaallisaanermi naatsorsuutit ima suliarineqartarput suliffeqarfiit namminersortitat taamaallaat 
aningaasaliissutit akilerallakkallu aqqutigalugit ingerlatsisussaallutik – selskabit Namminersorlutik 
Oqartussanit pigineqartut periuserisartagaannut assingusumik. 

Namminersorlutik Oqartussat ukiumut naatsorsuutaanni angusat marluk takutinneqartarput: 

• DAU-mi angusat – isertitat, ingerlatsinermi aningaasartuutit, sanaartornermi aningaasartuutit 

taarsigassarsisitsisarnermilu nikingassutit katinneri. DAU-mi angusat siunertaraat isertitatigut 

aningaasartuutitigullu aningaasaliissutinut sinaakkutissanik qulakkeerinninnissaq aamma 

taarsigassarsisitsisarnermi akiligassat isertut anisullu sinaakkutissaqartinnissaat. 

• DA-mi angusatt – tassaapput DAU-mi angusat iluarsartuunneqareerneranni inerniliussaq 

taarsigassarsisitsisarnermilu toqqakkani nikingassutit (utertitsineq pereeraangat). Taarsigas-

sarsinerup suunera najoqqutaasarpoq DAU-mi angusani iluarsartuussinermi, taanna DA-mi 

angusanut ingerlateqqinneqassappat ingerlateqqinneqassanngippalluunniit. Naliliineq pisar-

poq taarsigassarsiap erniaqarnera aalajangisuutillugu aammalu taarsigassarsianik utertitsinis-

sap naatsorsuutigineqarsinnaanera, assersuutigalugu pigisamik atuisut akiliutaasigut aki-

lersuisitsinikkut (assersuutigalugu imermik nukissiorfeqarnermi). 

Inassutigissavarput nuussinermut malittarisassat patajaallisaarnermullu tunngavissat kiisalu an-
gusani oqariartaatsit assigiinngitsut naatsorsuusereriaatsip atorneqartup iluani pitsaanerusumik 
najoqqutassiuunneqassasut, taamaaliornikkut naatsorsuutinik atuartussaq periarfissinneqassammat 
tamatuminnga paasinninnissamut, tamanna kissaataasimappat. 

Aammattaaq misissuiffigaarput, ukiumut naatsorsuutit naatsorsuusioriaatsip atorneqartup iluani al-
lassimasut malillugit suliaasimanersut tamannalu oqaaseqaateqarnissamut tunngavissiinngilaq.” 

Ukioq manna kukkunersiuinitsinni paasivarput pissutsit ukiunut siuliinut naleqqiullugit allanngu-
uteqarfiusimanngitsut, tamannalu pissutigalugu oqaaseqaaterput aalajangiusimavarput. 

3.2.3. Nammineq nakkutilliinermut atatillugu akissarsiat tamakki-
isut allattorsimaffiinik suliaqartarnerup pingaarutaanik 
erseqqissaanissaq (2013-4) 

2013-imi kukkunersiuinermik nalunaarusiami qupperneq 955-imi imatut allappugut: 

” Tassunga atatillugu immikkoortunut avataaniittunut pulaarnitsinni akissarsiat tamakkiisut allattor-
simaffiannik nakkutilliineq pissusissamisut ingerlanersoq misissuiffigaarput. Tamaaliorneq nakkutilli-
ineruvoq pingaarutilik, qulakkeerniarlugu akissarsianik kukkusunik tunniussisoqartannginnissaa. 
Akissarsiat tamakkiisut allattorsimaffiannik misissuisarneq assigiinngisitaartumik peqqissaarun-
neqartarpoq inassutigissavarpullu nakkutilliinerup pingaaruteqarnerata immikkoortunit ataasiak-
kaanit malinneqarnissaata sukateriffigineqartariaqarnera.” 

Ukioq manna kukkunersiuinitsinni paasivarput pissutsit ukiunut siuliinut naleqqiullugit annermik al-
lannguuteqarfiusimanngitsut, taamaattoq naalakkersuisoqarfinni anginerumaani akissarsiat inerne-
risa allattorsimaffianni pitsanngoriaatinik naammattuugaqarpugut. Tassa immikkoortortani mikine-
rusuni akuersissutit amigaataanerat pingaartumik malunnarneruvoq.  

Taamaattumik siuliini kukkunersiuisutut oqaaseqaatigisartagarput attatiinnarparput.  

3.2.4. Ukiup ingerlanerani taarsigassarsisitsinernik malinnaatit-
silluni suliaqartarneq kiisalu naligiissaarineq (2013-7) 

2013-imi kukkunersiuinermut nalunaarusiami qupperneq 959-imi imatut allappugut: 

” Taarsigassarsisitsisarnermut tunngasunik naatsorsuisimaneq misissuiffigaarput taakkualu nalingi 
Namminersorlutik Oqartussat naatsorsuuserinermut tunngavissai malillugit suliaanersut misissorlu-
tigit. Tamatuma saniatigut misiligummik tigusilluta taarsigassarsisitsinermi uppernarsaataasut misis-
sorpagut. 

Namminersorlutik Oqartussat Aningaasanut Inatsisimmi konto 89.72.12 oqaaseqaatit malillugu erni-
aqanngitsunik ilanngaataasussaanngitsunillu taarsigassarsisitsisinnaavoq – pingaartumik – Illuut 
A/S-imut. Tamannali aatsaat aalajangersarneqavittarpoq akiitsoqarnermik uppernarsaat suliarineqa-
raangat, tassani takuneqarsinnaasussaammat taarsigassarsiat erniaqanngitsumik ilanngaataasus-
saanngitsumillu tunniunneqassappata piumasaqaatit naammassineqarsimanersut.  

Namminersorlutik Oqartussat naatsorsuusiornermut tunngavissai malillugit taarsigassarsiat 
taamaattut 0 kr.-nik naliligaapput. Suliani pineqartuni malinnaatitsilluni sulineq tassalu taarsigas-
sarsiat erniaqaratillu ilanngaataasussaanngitsuunersut imaluunniit akerlianik aalajangersaasoqarsi-
manersoq ukiup ingerlanerani naammaginartumik suliarineqartarsimanngilaq tamatumalu kinguneri-
saanik ukiumut naatsorsuutinik suliaqarnermut atatillugu taarsigassarsianik misissuisoqarnerata 
kingorna nalilersuilluni iluarsiissuteqarnerit annertoorujussuit pisimallutik.  

Inassutigissavarput ukiup ingerlanerani iluarsiissutit qanimut malinaatitsilluni suliarineqartarnissaat 
taamaalilluni siunissami naatsorsuutinik suliaqarnermut atatillugu iluarsiissutinik suliaqartarnissaq 
pinngitsoortinneqartarniassammat.” 

Ukiup ingerlanerani immikkoortumi suliassat sukateriffigineqarsimapput – aamma ESU aamma BSU 
attartukkanut tunngasuni nakkutilliinerit malunnaatilimmik pitsanngoriaateqarsimasut paasineqar-
poq.   

Ukiumut naatsorsuutinik naammassinnermik suliap taamaattoq paasinarsitippaa, taarsigassarsianut 
INI A/S aqqutigalugu allaffissornermik ingerlatsinerit kiisalu ingerlatsiviit taarsigassarsiaannut nak-
kutilliinermik suliat suli pitsanngorsartariaqartut – pingaartumik ingerlatsivinnut namminersorlutik 
oqartussanit pigineqartunut tunngasuni.  

Kukkunersiuinitsinni siusinnerusukkut oqaaseqaaterput suli aalajangiusimavarput. 

3.2.5. Pisiortorfinnut akiitsut naligiissaarnerannik ataavartumik 
suliaqartarnerup nukittorsarneqarnerunissaa (2013-8) 

2013-imi kukkunersiuinermut nalunaarusiami qupperneq 963-imi imatut allappugut: 

” Ukiumut naatsorsuutit suliarineqarnerannut atatillugu paasivarput suliassat ataasiakkaat suli am-
masut, pisiortorfiup kontoani akiligassaq ulloq 31. december takuneqarsinnaasoq, akiligassarli 
taanna Namminersorlutik Oqartussat naatsorsuutaani naatsorsuuserinermi suli ilanngunneqarsi-
manani. 

Pasitsaanneqarsinnaavoq akiligassat eqqortumik piffissalersugaasimannginneri – tamannalu pis-
sutaalluni ukiumut naatsorsuutini saqqummiunneqartussani akiligassat amigaataasut. Naliliinerpulli 
naapertorlugu tamanna ukiumut naatsorsuutit tamakkiisut eqqortumik takutitsinerannut sunniuteqar-
tussaanngilaq. 

Inassutigissavarput akiligassaqarfigisanut naligiissaarinermik suliaqartoqassasoq – taamalu akileral-
lagaasinnaasut suli ammasut paasiniarneqarlutik – siunissamilu taakkuninnga iluarsaassineq sukan-
nernerusumik ingerlanneqalissasoq.” 

Avataani pisinniartarfiit akornanni akiligassat naligiissaarneqarnerat nakkutilliineruvoq pingaaru-
teqarluinnartoq, nioqqutissanik kiffartuussinernillu pisinniarnermi eqqortumik piffissalersuinermik 
qulakkeerinnissutitut. Tamanna aamma pingaaruteqaqaaq missingersuutit ingerlaavartumik malit-
seqartinneranni taamatullu ukiumoortumik naatsorsuutit eqqoqqissaartumik takutitsinissaanut.  

Ukiup ingerlanerani immikkoortumi suleriaaseq nukittorsaaffigineqarsimavoq, ukiulli ingerlanerani 
kukkunersiunitta ukiullu naanerani sulianik ingerlatsinerup takutippai, akiligassalinnik naligiissaari-
nermik kissaatigineqartumik suli ingerlatsinerunissaq pisariaqartoq kiisalu naligiissaarinermik inger-
latsinerni inissitsikkanik ammasunik suli imaqarpallaartut. Akiligassaqarfigisat akornanni suli akiligas-
saasut pillugit naligiissaarinermik ingerlatsinerunissaq pisariaqarpoq.  

Innersuutigaarput akiitsoqarfigisanut naligiissaarinermik suliaqartoqassasoq – aamma akiitsut suli 
ammasinnaasut pillugit paasiniaasoqarluni – tamassuma siunissami sukateriffigineqarnerunissaa 
kisaatiginarpoq, taamaaliornikkut qaammatit tamaasa pisiortorfiit pingaarnerit qulit naligiissaariner-
mik ingerlatsiffigineqartarlutik, naligiissaarinerillu nakkutilliiffigineqarnerannik ingerlatsisoqartarluni.  

Siusinnerusukkut kukkunersiuinermi oqaaseqaaterput suli aalajangiusimavarput. 

3.2.6. Aningaasaliissutaasunik nakkutilliinermi malittarisassanik 
sukaterinissaq (2013-9) 

2013-imi kukkunersiuinermut nalunaarusiami qupperneq 967-imi imatut allappugut: 

”Namminersorlutik Oqartussat missingersuutaat pillugu Inatsimmi allassimavoq aningaasaliissutita-
qanngitsunik akiligassanik isertitanillu peqartoqassanngitsoq. Aningaasaliiffigineqartussaapput in-
gerlatsinermut aningaasaliissutit, aningaasaliissutit inatsimmik aallaaveqartut, tapiissutinut anin-
gaasaliissutit, sanaartornermut aningaasaliissutit isertitassanullu aningaasaliissutit. Allatut pisoqarsi-
matinnagu aningaasaliissutit tunniunneqartussaapput ilanngaatit peereerlugit aningaasaliissutitut – 
imaappoq isertitaqarnerussutit ingerlaannartumik aningaasartuuteqarneruffiusunut nuugin-
narneqarsinnaanngillat. 

Naatsorsuuserinermut malittarisassani immikkoortoq 7.3 naapertorlugu naatsorsuutini nassuiaatita-
qartussaapput atuisimanerup tamakkiisup 2 pct. sinnerpagu imaluunniit aningaasaliissutaasut 
200.000 kr.-t sinnerneqarpata. 

Naalakkersuisoqarfiup nalunaarutigisussaavaa nikingassutaasut sulianut ingerlanneqarsimasunut 
naleqqiullugit sumik pissuteqarnersut – sunalu pissutigalugu nikingassutaasunut aningaasaliissutis-
sanik matussutaasussanik pissarsiniartoqarsimannginnersoq.” 

Naliliinerput naapertorlugu naatsorsuutinut nassuiaatit siornatigumut naleqqiullutik pitsaanerupput 
nassuiaatilli naammattumik suliarineqarsimanissaat suli amigaateqarput – tassunga ilanngullugit su-
lianut tunngasut, atorfiit inuttassarsineqarsimanngitsut kinguneri ilaalu ilanngullugit. 

Ukioq manna aammaarluni tunngavilersuutini takuneqarsinnaanngilaq suna pillugu nikingas-
sutaasunut aningaasaliissutissanik qinnuteqartoqarsimannginnersoq. Aningaasaliissutinik sippuilluni 
atuisimaneq pingaarnertut ima isigineqarsinnaavoq – ilassutitut aningaasaliissutinik qin-
nuteqartoqarsimannginnerata kinguneranik pissuteqarsinnaavoq - eqqoqqissaartumik suliaqarsi-
mannginneq aamma aningaasanik aqutsinerup iluani piffissaagallartillugu sillimmartitaarsimanngin-
neq, aningaasaliissutaasunik sippuilluni atuisussanngornermut atatillugu iliuusissanik suliaqarsin-
naannginneq aamma/imaluunniit suliaqarusussuseqannginneq imaluunniit ukiup naanerani immikkut 
ittunik pisoqarsimaneranik taamalu piffissaagallartillugu qanoq pisoqarsinnaaneranut sillimmartitaar-
nissaq ajornarsimalluni, ilassutitut aningaasaliissutinik qinnuteqarnissaq pisinnaanani. 

Arlalinnit malittarisassatigut iluarsiissuteqarnissaq kissaataavoq erseqqissuuleqqullugu, qaqugor-
piaq aningaasaliissutit nikingassutaasa matussutissaannut qinnuteqarnissamut akornutaasunik nas-
suiaateqartoqassanersoq. Tamanna eqqarsaatigineqarsinnaavoq. 

Suliassaqarfimmi pitsanngorsaasoqarsimagaluartoq siorna oqaaseqaaterput ukioq manna suli aala-
jangiusimavarput. 

3.2.7. Pequtinik nalunaarsiuisarnermut malittarisassanik tullu-
arsaanissamik eqqarsaateqarsinnaaneq (2013-10) 

2013-imi kukkunersiuinermut nalunaarusiami qupperneq 968-imi imatut allappugut: 

”Namminersorlutik Oqartussani nalillit annertoorujussuit ukiumut naatsorsuutini ilaanngillat, aqutsi-
nermulli tunngasut eqqarsaatigalugit nalunaarsorneqartarlutik.  

Naatsorsuusiornermut malittarisassani allaqqavoq immikkoortortat ataasiakkaat pequtinik nalu-
naarsuiffimmik peqartussaasut. Ajornanngilaq pequtit assinngorlugit uppernarsaateqartinnissaat. 

Tassunga nukissat annertuut atorneqartarput – pingaartumik ingerlatsinermut immikkoortortani (atu-
arfinni, paaqqinnittarfinni ulloq unnuarluni ingerlanneqartuni napparsimaveqarfimmilu). Ilutigitillugu 
ajornakusoorsinnaavoq pigisat sumiinnerinik nakkutilliinissaq pequtit taamaattut init assigiinngitsut 
akornanni nooqattaarneqartarmata. 

Isumaqarpugut tassannga aqutsineq pitsanngorsarneqarsinnaasoq nalunaarsuinermi pigisat qanoq 
naleqartiginerat sammineruleraanni (assersuutigalugu pigisat ataasiakkaat pisiarineqarnerminni na-
lingat 50 imaluunniit 100.000 kr.-nit sinnerpatigit) kiisalu pigisat nammineq atugassat (assersuuti-
galugu tv, assiliissut it-millu atortut). 

Inassutigissavarput malittarisassat maannakkut atuuttut naliliiffigineqaqqissasut immaqalu iluarsiiffi-
gineqarlutik”. 

Ukioq manna kukkunersiuinitsinni paasivarput pissutsit ukiunut siuliinut naleqqiullugit allanngu-
uteqarsimanngitsut taamaattumillu oqaaseqaaterput suli aalajangiusimavarput. 

3.2.8. Ukiup ingerlanerani Sanaartornermut Iluarsartuusseqqin-
nissamullu Aningaasaateqarfimmut tunngatillugu 
naligiissaarineq amigaateqartoq (2014-1) 

2014-imi kukkunersiuinitsinnut nalunaarusiami oqaatigaarput aningaasat allattorsimaffiisa inernerata 
suliallu allattorsimaffiisa inernerata akornanni ataavartumik naligiissaarinissaq pisimanngitsoq. 2015-
imi pissutsit taakkua suli atuupput. 

2016-ip ingerlanerani suliassaqarfimmi annertuumik pitsanngorsaasoqarsimavoq, suliarli suli naam-
massivissimanngilaq, taamaattumik immikkoortumut oqaaseqaatigisimasavut ilaatigoortumik suli 
ammatippavut.  

Immikkoortoq 5.3.10 innersuutigineqarpoq, taassuma itinerusumik allaaserineqarneranut.  

3.2.9. Ukiumoortumik naatsorsuutit (2015-1) naammassineqar-
nerannut atatillugu kukkunersiuinermi atortussat 

2015-imi kukkunersiuisut nalunaarutaanni qupperneq 1076 ima saqqummiussivugut:  

”Tunngaviatigut naliliivugut ukiumut naatsorsuutinik saqqummiussinissamut atatillugu uppernarsaati-
nik attuumassuteqartunik suliaqartarneq pitsanngorsarlugu anguniagaqartoqartoq. 

Taamaakkaluartorli kukkunersiuinitta aallartinnerani paasivarput ukiumut nalunaarusiamik suliaqar-
nerup pitsaassusaanik qulakkeerinninniarneq aammaarluni ukioq manna pisimanngitsoq: 

• Tamanna pivoq naak Namminersorlutik Oqartussat ukiumut nalunaarusiorlutik aallartinnerat 

aatsaat ukiup naatsorsuusiorfiusup naaneraniit qaammatit pingasut sinnerlugit ingerlareersullu 

pigaluartoq  

• Kukkunersiuinissap qaqugu pinissaa qangali isumaqatigiissutaareeraluartoq 

• Sulinissamut pilersaarutit uppernarsaatinik piumasaqaatitallit assigisaalu nassiunneqareer-

simapput.  

Atortussat tiguneqartut immikkoortuni tamaniunngitsoq suliarineqarsimapput aamma/imaluunniit 
tamakkiisumik pitsaassutsimikkut qulakkeerneqarsimanatik – isumaqarpugullu kingumut 2015-imi 
ataavartumik pitsaassutsimik qulakkeerinninnissamik anguniagaqarneq/naatsorsuutinut atortussa-
nik nakkutilliineq Namminersorlutik Oqartussat suliffeqarfittut angissusaa eqqarsaatigalugu naam-
mattumik anguneqarsimanngitsoq.  

Maluginiarparpulli 2015-imi missingersuutinik malinnaatitsilluni ataavartumik suliaqartarneq siorna-
tigumut naleqqiullugu suliniutigineqarnerusimasoq tamatumalu kinguneranik ataavartumik nalunaa-
rusiortarnerup pitsaassusaanik pitsanngoriartitsisoqarsimalluni. 

Taamaattorli aamma ukioq manna kukkunersiuinitsinni nukissanik atuinerusariaqarsimavugut ilu-
tigisaanillu sulinitsinni kinguaattoorpugut, tamatigut pisariaqartarsimammat uppernarsaatissanik 
aamma/imaluunniit uppernarsaatissanut ilassutissanik pissarsiniartarsimanerput pissutigalugu, naak 
isumaqatigiissutaareersimagaluartoq killiffiusumik kukkunersiuinissap aallartinnerani tamakku pigi-
neqareernissaat. Tassunga ilannguttariaqarpoq pisariaqarsimammat atortussat isumaqatigiissutaa-
reersut arlaleriarluta eqqaasitsissutigisariaqarsimagatsigit.  

Taamaattumik inassutigissavarput siunissami ukioq kaajallallugu pilersaarusiortoqartalernissaa, su-
liassat taakkulu naammassereersimaffissaat aalajangersariikkamik pilersaarusiugaassallutik, naats-
orsuuseriffimmi ataavartumik (qaammammoortumik) pitsaassuseq qulakkeerniarlugu misissuisoqar-
tassasoq, taamaaliornikkut malinnaatitsilluni suliaqartarneq ataavartumik tunngavissinneqassammat 

taamalu ukiumut nalunaarusiortarnerup suliassartaa oqilisaaffigineqarlunilu pitsaassutsimigullu 
qulakkeerneqartarniassammat.” 

Naliliinerput naapertorlugu 2016-imi kukkunersiuinissap tungaanut ingerlatsineq pitsanngoriaa-
teqarsimasoq aamma tassannga pingaartitsisoqarsimasoq. Taamaakkaluartoq atortussat pitsaassu-
sissaattut kissaatigineqartoq anguneqavissimanngilaq, taamaattumik immikkoortumut tassunga 
oqaaseqaativut ilaatigoortumik ammatikkatsigik.  

3.3. 2015-imi naatsorsuutinut tunngatillugu Kuk-
kunersiuinermut Ataatsimiititaliap isumaliu-
tissiissutaanik malinnaatitsilluni suliaqarnis-
saq  

2015-imi Nunatta Karsiata naatsorsuutai pillugit kukkunersiuinermut nalunaarusiatsinnut tunngatil-
lugu, Kukkunersiuinermut Ataatsimiititaliap kukkunersiuinermi oqaaseqaataasunut Naalakkersuisut 
akissutaat pissarsiarisimavaat. 

Akissutit pissarsiarineqarsimasut misissorpagut taamatullu aamma misissorlutigu Kukkunersiuiner-
mut Ataatsimiititaliap 2015-imi Nunatta Karsiata naatsorsuutai pillugit isumaliutissiissutaa. 

Suliniutaasussat arlaqartut Naalakkersuisut akissuteqaataanni taaneqartut tamakkiisumik atuutsin-
neqalersimanersut naliliiffiginissaannut suli siusippallaarpoq taamatullu taakku kissaatigineqartutut 
kinguneqarsimanersut.  

Immikkoortumi ukiut siuliini kukkunersiuinermi oqaaseqaatit malinnaatitsilluni suliarineqarsimane-
rinut tunngasumi, immikkoortut arlaqartut siornatigut pisimasut arlaqartut suli ammaannarput tama-
tumalu ilaatigut ersersippaa suliniutissatut aalajangersakkat erseqqissumik kinguneqartinnissaannut 
piffissaq atorneqartoq sivisusinnaasoq. 

2017-imi ukiumut naatsorsuutinik suliaqarnissatsinnut atatillugu malinnaatitsilluta suliarissavarput 
pissutsit uparuarneqarsimasut iliuuseqarfigineqarsimanersut – tamatumalu qanoq kinguneqarsima-
nera. 

4. Kukkunersiuinerup inger-
lanneqarnera 

Kukkunersiuineq ingerlanneqarpoq Kalaallit Nunaanni Namminersorlutik Oqartussat naatsorsuuse-
risoqarfia assigisaalu pillugit Inatsisartut inatsisaat nr. 23, 3. november 1994-imeersoq naapertorlugu 
§ 5 aamma § 6 malillugit, Namminersorlutik Oqartussat 2014-imi ukiumut naatsorsuutaannik kukku-
nersiuineq. 

Kukkunersiuineq manna tikillugu ingerlanneqarpoq Kukkunersiuinermi pitsaasumik ileqqoqarnissaq 
malillugu, tassunga ilaallutik ukiumut naatsorsuutinik kukkunersiuineq kiisalu naatsorsuutinik 
saqqummiussinermut tunngatillugu inatsisinik malittarisassanillu ilaatigut malittarinninneq.  

Tamatuma saniatigut Kukkunersiunermut Ataatsimiititaliaq aqutsisoqarfimmi kukkunersiuilluni misis-
suinissamik aallartitsisinnaavoq. 

Kukkunersiunermut Ataatsimiititaliaq isumaqatigiissuteqarfigaarput 2015-imiit aallartittumik 
kukkunersiuineq aallartisarneqassasoq, Pisortat suliaannik kukkunersiuinermi ileqqussatut 
tunngavissanik aallaaveqarnerusoq, taamaaliornikkut pingaarnertut aallaavigineqartarput pissutsit 
immikkut ittut suliffeqarfinni aningaasaliissutinik aqutsinermik suliaqartunut naleqqunnerusoq, 
aamma taakkunani siunertaanngilaq aningaasaliissutigineqartunik aningaasarsiornissamik 
pilersitsinissaq. 

Kukkunersiuisutut naalagaaffimmit akuerisaasutut pisussaaffigaarput nunat tamalaat akornanni 
kukkunersiuisunut naalagaaffimmit akuersaasunut ileqqoreqqusanik malinninnissarput. Nunat 

tamalaat akornanni piumasaqaatit saniatigut INTOSAI-mik taaguutillit Nalagaaffiit 
kukkunersiorneqarnerannik sulinermi aamma malinneqartussaapput. Kukkunersiuisunut 
naalagaaffimmit akuerisaasunut malitassat nalinginnaasut saniatigut siunissami sulinitsinni aamma 
– periarfissaqarnitsigut sapinngisaq tamaat – Kalaallit Nunaanni Namminersorlutik Oqartussat 
kukkunersiorneqarneranni Kukkunersiuinermi pitsaasumik ileqqoqarnissaq pillugu malitassat nalin-
ginnaasut ingerlanneqartalernissaat.  

Ileqqorissaarnissamik siunertaqarluni oqaatigineqassaaq Nunatta Karsiata ukiumut 
naatsorsuutaanik uagut uppernarsaanerput suli ingerlanneqarmat inatsit atuuttoq malillugu, 
kukkunersiunermilli nalunaarusiami matumani nalunaarusiornitsinnut aamma maanna ilaammata 
inatsisiliornermik malinnittussaaneq tunngavigalugu kukkunersiuineq siammasissoq kiisalu 
ingerlatsinerup ataavartumik kukkunersiorneqartuarnera. 

Kukkunersiuinermik uppernarsaasarneq tulluarsarneqarumaarpoq 2018 aallarnerfigalugu, 
Missingersuusiortarnermut inatsisip nutaap akuersissutigineqarneratigut Pisortat suliaannik 
kukkunersiunermi ileqqussarititaasut tamannalu Kalaallit Nunaanni Namminersorlutik Oqartussat 
kommunillu ingerlataannik kukkunersiuisarnermut tunngaviussaq eqqunneqarpat. 

Aamma ilanngussaq 2-mi nassuiaatigaarput kukkunersiuinerup siunertaa, ingerlanneqarnera, 
annertussusia kiisalu Namminersorlutik Oqartussat uagullu akunnitsinni akisussaaffimmik 
immikkoortitsisimaneq. 

4.1. Nalornissutaasinnaasunut tunngasut 
Kukkunersiuineq pilersaarusiorneqarlunilu ingerlanneqartarpoq peqqissaartumik naliliineq aamma 
nakkutilliineq tunngavigalugit, tassani pingaarnerutinneqartarlutik ukiumut nalunaarusiami inissitsik-
kat, Namminersorlutik Oqartussat naatsorsuutinut nalunaarusiortarnermullu systemii kiisalu suli-
nermi periutsit allat pingaarutilitsigut kukkuluttorfiusinnaanerusut misissuiffigineqarnissaat. 

Taamatulli naliliiffigineqartarpoq pilersaarusiornermi inatsisinik malittarisassanillu unioqqutitsiffiusin-
naasut, naatsorsuusiornermut ilaasussat, tassunga ilanngullugit aningaasaliissutissatut nalunaaru-
tigineqarsimasut malinneqarsimanersut, Naalakkersuisut Inatsisartullu aalajangigaat allat, inatsisit 
maleruaqqusallu allat kiisalu isumaqatigiissutaasimasut periutsillu atorneqartut nalinginnaasut. 

Aammattaaq naliliiffigineqartarpoq naalakkersuinikkut aalajangiunneqarsimasut aningaasaqarneq 
eqqarsaatigalugu isumannaatsumik ingerlanerisa nalorninartorsiorfigineqarsinnaaneri. 

Kukkunersiuineq pilersaarusiorneqarlunilu ingerlanneqartarpoq Namminersorlutik Oqartussat 
naalakkersuisoqarfiini, aqutsisoqarfiini suliffeqarfiutaanilu nalornissutaasinnaasunik peqqissaar-
tumik naliliineq tunngavigalugu, pingaarnerutinneqartarluni ukiumi naatsorsuutinit Namminersorlutik 
Oqartussat naatsorsuutinut nalunaarusiortarnermullu systemiisa ilaat kiisalu sulinermi periutsit allat 
pingaarutilitsigut kukkuluttorfiusinnaanerusut. 

Tamatuma kingunerisaanik kukkunersiuinerup annertunersaa immikkoortunut qitiusunut pulaarluni 
ingerlanneqartarpoq, taakkuusarpullu Namminersorlutik Oqartussat immikkoortortaat akimorlugit ar-
lalitsigut sullissisuusut, tassunga ilanngullugit ASA (Naatsorsuutit) aamma ASA (Akissarsiat), Akiler-
aartarnermut Aqutsisoqarfik Digitaliseriinermullu Aqutsisoqarfik. Taakkua saniatigut aallaaviatigut 
naalakkersuisoqarfiit tamarmik ukiut tamaasa pulaarneqartarput, taamalu immikkoortortaqarfiit Nam-
minersorlutik Oqartussat ataaniittut ingerlatsinermi naatsorsuutinik kukkunersiukkanik tunniussisus-
saatitaasut (suliamik ilinniarfiit suliffeqarfiillu imminnut aquttut) aamma ukiut tamaasa pulaarneqart-
arput. 

Immikkoortortat allat tulleriiaarineq malillugu pulaarneqartarput tamannalu aaqqissuunneqartarpoq 
Namminersorlutik Oqartussat Kukkunersiuisarfiat ataqatigiissaareqatigalugu. 

Kukkunersiuineq ingerlanneqarneq ajorpoq ilanngussanik nuussanillu tamanik misissuilluni, inger-
lanneqartarlunili misiligutinik tigusisarluni uppernarsaatinik misissuinikkut imaluunniit allatut iliorluni 

naatsorsuuserineq uppernarsarneqartarluni ukiumullu naatsorsuutit eqqortumik suliaasimanersut 
paasiniarneqartarluni. Tassunga atatillugu illup iluani nakkutilliissutit ukiumut naatsorsuutinik kukku-
nersiuinermut atatillugu pisariaqarsorigaangatsigu misissuiffigisarpagut. 

Taamatulli inatsisiliornermut tulluartumik kukkunersiuineq ingerlattarparput aqutsinermillu kukkuner-
siuisarluta tulleriiaarinissamut pilersaarut malillugu taamalu ukiut arlallit ingerlaneranni immikkoortut 
pingaarutillit kukkunersiorneqartarput, ukiut tamakkianngikkaluarlugit. 

Ingerlatsinermi inatsisit aamma malittarisassat aamma atortussanut inatsisit malittarisassallu Inatsi-
sinik misissueqqissaarluni kukkunersiorneqarnerat ingerlanneqartarpoq, kukkunersiuinermi ilit-
sersuutit atuuttut naapertorlugit taamaattoq ingerlatsinermik kukkunersiuilluni misissuinerit angisuut 
ilaattut. 

5. Aningaasaqarnermik kukku-
nersiuineq 

5.1. Nakkutilliinermik ingerlatsineq 
Ukiut siuliini pisartut assigalugit kukkunersiuinermik ingerlatsinitsinni namminersorlutik oqartussani 
nakkutilliinermik ingerlatsineq immikkut sammisimavarput, aamma nakkutilliinermik ingerlatsinerup 
pitsaasup qanoq ilusilersorneqarsimanera qanorlu atuutsinneqarnera.  

Ataani ilutsimi namminersorlutik oqartussani nakkutilliinermik ingerlatsinerup ilutsikkut takussutissia-
rineqarnera ersersinneqarpoq, suliassaqarfiit qorsummik qalipaatillit tassaallutik ukiumut naatsor-
suutit kukkunersiorneqarneranni immikkut isiginiarneqarsimasut ersersinneqarnerat.  

Kukkunersiuinermi naliliiffigineqartarpoq suliffeqarfiup nalunaarutiginninnissamut aaqqissuussai, su-
leriaatsit atugai aamma suliffeqarfimmi namminermi nakkutilliissutit illersorneqarsinnaasumik inger-
lanerat. Taamaaliornermi anguniarneqartarpoq naatsorsuutinik saqqummiussinermut tunngavissa-
nik eqqortunik, uppernassusilinnik aamma naatsorsuutinut inissitsiterinerit piffissaq eqqorlugu nalu-
naarsorneqarnerannik ingerlatsisoqartarnerata nakkutilliiffigineqarnerat.  

5.1.1. Ajunaarutaasinnaasunik aqutsineq 

Namminersorlutik oqartussat nammineerluni nakkutilliinernik ingerlatsinera nukittorsarneqarsin-
naavoq ajunaarutaasinnaasunik ilisimasaqarnerulluni aaqqissuussaanerusumillu taakkuninnga 
ujartuisarnikkut, soorlu piaaraluni piaarinaatsoornikkulluunniit kukkunernik - kisalu ajunaarutaasin-
naasut tamakkua naapigiarniarlugit nakkutilleeriaatsinik pisariaqartunik ilusilersuinikkut – aamma 
minnerunngitsumik taakkuninnga malitseqartitsinermik nukittorsaasoqarneratigut, ilumut nakkutilli-
inermik suliat taakkua ima annertutigisumik imartutigisumillu ilusilerneqarnermissut ingerlanneqart-
arnerat pillugit. 

5.1.2. Peqquserlunnerit pillugit pisortanik oqaloqateqartarnerit  

Kukkunersiuinermik pilersaarusiornermut atatillugu Aningaasaqarnermut Sulisoqarnerullu Aqutsiso-
qarfimmi pisortanut peqquserluttoqarsinnaaneranut aarlerinaatinut tunngasut apeqqutigaagut. 

Pisortat ilisimatippaatigut naliliinertik naapertorlugu peqquserlussinnaanermik pissuteqartunik na-
lorninartuusinnaasunik immikkut maluginiagaqarsimanatik aamma Namminersorlutillu Oqartussat 
nakkutilliinerat ingerlalluartoq, taamalu ukiumut naatsorsuutini pingaarutilitsigut kukkusumik paasis-
sutissiisinnaaneq misissorneqarsimasoq, tassunga ilanngullugit kukkusumik paasissutissiinerit 
peqquserlunnermit pissuteqartut. Pisortat aammattaaq ilisimatitsissutigaat peqquserlussimanermik 
imaluunniit pingaarutilitsigut peqquserluttoqarsimaneranik pasitsaassinermik pissuteqartumik misis-
suinernik ingerlatsisoqanngitsoq. 

Isumaliutigisariaqarpoq nalornissutaasinnaasunik misissuisarnerup sukumiinerusumik pisalernissaa 
taamaaliornikkut nalornissutaasinnaasut aaqqissuussamik peqqissaartumillu misissuiffigineqarsin-
naanngoqqullugit. Taamaaliornikkut uppernarsaatinik pitsaanerusunik pissarsisoqarsinnaavoq, 
pisortat naliliinerannut ikorfartuutaasinnaasunik. 

Oqaatigissavarput kukkunersiuinitsinni ukiumut nalunaarusiami kukkunernik peqquserlussimaner-
mik pissuteqartunik paasisaqarsimannginnatta. 

5.2. IT-mik atuineq IT-millu nakutilliineq nalingin-
naasoq 

Immikkoortut qorsummik qalipaatillit tassaapput kukkunersiuinermi immikkut sammineqarsimasut. 

2016-imi malinnaatitsilluta suliaraagut Namminersorlutik Oqartussat IT-mik atuinerannik kiisalu IT-
mik nakkutilliissutaasa nalinginnaasut ikiorserneqarnissaannik inassutigineqartut kukkunersiuinermi 
oqaaseqaateqarfigineqarnerisa kingunerannik qanoq ikiorserneqarsimanerat. 

2016-imi kukkunersiuinerput tunuliaqutaralugu naliliivugut, suliassaqarfinni ataasiakkaani IT-mik 
nakkutilliissutit nalinginnaasut ilusilersorneqarnerat aamma atuutsinneqarnerat suli 
pitsanngorsarneqarnerunissaannut periarfissaqartoq.  

Sanngiiffiit ilaatigut kingunerisarpaat inuit amerlavallaartut systeminut nalunaarsuutinullu pingaaru-
tilinnut isersinnaatitaaneri, tassunga ilanngullugit pisiniarsinnaanernut, akissarsianut naatsorsuuse-
rinermullu systemit – kiisalu kingorna nakkutilliisunit malugineqaratik taakkuninnga iluarsiisinnaane-
rit. 

Taamaattumik makkuninnga pingaarutilinnik inassuteqassaagut:  

1. Namminersorlutik Oqartussani IT-qarnerup iluani nalornissutaasinnaasut pillugit pingaarne-
rusutigut pisortanillu akuerineqarsimasussamik suliaqartoqartariaqarpoq pisortat 
kissaatigisaattut IT-qarnerup isumannaatsuunissaata aalajangersarneqarnissaanik si-
unertaqarluni, IT-qarnerup iluani nalornissutaasinnaasut misissuiffigineqarnerat tunulia-
qutaralugu it-mik isumannaallisaanermut politikki isummerfigineqaqqittariaqarpoq pi-
sortanillu akuerineqarluni 

2. Pilersitsinermi, allanngortitsinermi aamma atorunnaarsitsinermi atuisunut pisinnaatitsissutit 
uppernarsaataat 

3. Isernissamut akuersissutit isumannaatsuunissaat XAL-mi MRAkissarsianilu pitsanngorsar-
tariaqarput 

4. IRIS-imi MRAkissarsiani e-Akileraarutinilu ataatsimoortumik atuisinnaatitaanermik atuineq 
killilertariaqarpoq 

5. XAL-mik, IRIS-mik, MRAkissarsianik aamma e-Akileraarutinik ineriartortitsisut sulianut 
isersinnaatitaannginnerat isumannaallisartariaqarpoq. Tamanna ajornarpat isersinnaaneq 
nakkutigineqalertariaqarpoq. 

6. IT-mik kiffartuussinermik pisiortorfiit uppernarsaallutik atsiornerat pissarsiarineqassaaq 
7. Aningaaserivinnut nuussinermi filit akiliinermut atorneqartartut parnaarsaataat atorneqaler-

tariaqarpoq 
8. IRIS, MR-akissarsiat, E-akileraarutit kiisalu Sulinal suliamik ingerlatsinerisa nakkutilliis-

sutaannik pilersitsisoqartariaqarpoq 
9. Atuisunut aaqqissuussat allanngortinneri tamat misileraqqaarlugit atuutsinneqalertaria-

qarput. 

Innersuutit imannak itisilerneqarsinnaapput: 

Ad) 2 

Atuisut pisinnaatitsissutaannik pilersitsinermut aamma allanngortitsinermut ingerlatseriaatsinik 
peqarpoq, taakkuali pillugit naammaginartumik uppernarsaatinik pissarsinissaq periarfissaqarsiman-
ngilaq. 

Ilisimatinneqarsimavugut, qaammatit pingasukkuutaarlugit atuisut pisinnaatitsissutaasa naliliiffigi-
neqaqqittarnerat kaammattuutaasartoq atuisut suliunnaartut pisinnaatitsissutaasa atorunnaarsinne-
qarnissaat pillugit. Taamaattoq paasivarput pisinnaatitsissutit tunniussat pillugit piffissak-
kuutaartumik nalileeqqinnermik suliffeqarfimmi suliassaqarfinni tamaginni ingerlatsisoqartanngitsoq.  

Ilanngullugu pisinnaatitsissutit imminnut aporaattut kisitsisitigut aaqqissuussamik saqqummersinne-
qanngillat. Kiisalu MR Akissarsiani suliat immikkoortinnissaat pillugu aalajangiisoqarsimagani, soorlu 
MR Akissarsiani admin-itut atuisut tamakkiisumik pisinnaatitsissutillit amerlassusiat qaffasissoq.  

Atuisunik atorunnaarsitsinerit uppernarsaataanik pissarsinissaq ajornarsimavoq, soorlu atuisunik 
atorunnaarsitsinerit akuttunngitsumik sulisunut akisussaasunut ingerlateqqinneqarneq ajortut. 

Taamalu kukkunersiuinitsinni paasivarput, atuisunik suli isissutissanik peqartoqartoq naak 
atorfeqarunnaarsimareeraluarlutik.  

Ad) 3 

Atuisut qarasaasianut iserlutik iliuutsinik akuersissutinik pigisaqarfiginngisaminnik iliuuseqariartarne-
rat pillugu piumasaqaateqanngilaq, taakkununnga ilanngullugit systeminut pisinnaatitsissutaate-
qaratik iserniartunut.  

Aamma ilisimatinneqarpugut nakkutilliinermik pilersitsisoqarsimanngitsoq qulakkeerniarlugu, su-
liassaqarfinnut aalajangersimasunut immikkut ittumik isissutitut piumasaqaatit atuutsinneqarneran-
nut tunngasutigut, aamma isernerit pineqartut piffissakkuutaartumik misissuiffigineqarneq ajortut, 
taamatullu taakkua pissutigalugu kalerrisaarutit.  

Ad 4 & 5) 

Namminersorlutik oqartussat pisiortorfigisaasa (taakkununnga ilanngullugit inerisaanermik sulia-
qartut) MR-Akissarsiat, XAL, IRIS aamma E-Skat killeqanngitsumik nakkutigineqaratillu iserfigisin-
naavaat. Taakkua saniatigut iserneq ataatsimut atuisut ilisarnaataat ‘kimikadmin’ kiisalu ‘System’ 
atorlugit ingerlanneqartarpoq, taakkununngalu taartaasumik nakkutilliinermik ingerlatsisoqanngilaq, 
naak Akileraartarnermik Aqutsisoqarfik piffissakkuutaartumik KimikIt aqqutigalugu pilersitsinermik 
suliassaqarfimmik misissuisaraluartoq, uppernarsarniarlugu suliassaqarfimmi isersimasartut pisari-
aqartitsineq akuersissutitalik tunngavigalugu.  

Ilisimatinneqarpugut isersinnaanerit taamaattut pisariaqartut ikiuunnermut, kukkunernik aaqqiiner-
mut aallartitseqqinnermut il.il. tunngassuteqarmata.  

Taamaakkaluartoq uagut suli innersuutigaarput AD aamma MRAkissarsiani allaffissornermik si-
unertaqarluni isissutissatut tunniussat torersaasiffigineqarnissaat, aamma isissutissat tamarmik 
(aamma avataanit siunnersortit isissutaataat) pisortatigoortumik akuerineqarsimasuusariaqartut 
aamma uppernarsaateqarlutik.  

Ad 6) 

Ukiut siuliini pisartut assigalugit kingumut namminersorlutik oqartussat IT-mik pisiortorfianit upper-
narsaammik pissarsinngilagut, IT-mik nakkutilliinerit nalinginnaasut pillugit.  

IT-mik kukkunersiuinermik ingerlatsinermi taassuma immikkut pingaaruteqarnera nalilerparput, in-
nersuussutigissallugulu namminersorlutik oqartussat ukiut tamaasa uppernarsaammik taamaattumik 
pissarsiniartarnissaa.  

Ad 7) 

DcR-imi sulisut tamarmik drevi ataatsimoorussaq iserfigisinnaavaat, tassani akiliinissamut aaqqis-
suussaq XAL nammineerluni aningaaserivimmut aaqqissuussamut nuunneqartartoq inissisimavoq. 
Taamaaliornikkut filip atornerlunneqarsinnaanera aarlerinaateqarpoq taassuma aningaaserivimmut 
aaqqissuussamut atuaalernera sioqqullugu.  

Innersuussutigaarput taassuma erngerluni aaqqinneqarnissaa.  

Ad 8) 

Aaqqissuussani taaneqartuni suliat ingerlarngi nakkutigineqanngillat, tamatuma nassataanik kuk-
kusumik amigartumilluunniit suliat pineqartut ingerlanneqarsinaapput.  

5.3. Ukiumut naatsorsuutit 

5.3.1. Ukiumut naatsorsuutit – naatsorsuusereriaaseq ator-
neqartoq 

Namminersorlutik Oqartussat ukiumut naatsorsuutaat suliarineqartarput aningaasartuutini pingaar-
nerusunut naatsorsuuserinermi tunngavissat atorlugit. 

Tamanna isumaqarpoq isertitat akiligassallu aallaaviatigut ukiumut naatsorsuusiorfiusumut 
tunngasuussasut, tassani takuneqarsinnaasussaallutik isertitat akiligassalluunniit tunniunneqartut 
tassunga tunngasuuneri (pissarsiassaqartitaanermut tunngavissaq). 

Tunngavissarli pingaarneq immikkoortuni ataasiakkaani, soorlu akileraarutinit isertitani akitsuutinilu 
atorneqarneq ajorpoq (akileraarutissatut nalunaarutigineqartartut akileraarutinut tunngasut suliari-
neqarnerisa inerneranni iluarsiissuteqarfiusarput) kiisalu piumasaqaatini annertuuni killiffippiamik 
naatsorsuinermi kisinneqarsinnaanngitsuni (inissikkallakkani). 

Suliffeqarfinni namminersortitani (suliamik ilinniarfinni) tamakku suliassaqarfinnut tapiissutitut (anin-
gaasartuutitut) Aningaasanut Inatsimmut kontomi takuneqarsinnaasarput Aningaasanullu Inatsisip 
kontiini allani isertitatut takuneqarsinnaasarlutik. Aningaasartuutit isertitallu Ingerlatsinermi anin-
gaasaliissutiniittarput. Taakku peerneqarneq ajorput taamalu Namminersorlutik Oqartussat naatsor-
suutaanni ataatsimoortuni aningaasartuuteqarneruffiusutut isertitaqarneruffiusutullu takutitsisarput, 
naak piviusoq taamaanngikkaluartoq. 

Aningaasanut inatsimmi kontini arlalinni (pingaartumik suliamik ilinniarfinnut tunngatillugu) nuussi-
nissamut periarfissaqarpoq, taakkuninngalu aqutsineq pisarpoq sinneqartoorutit/amigartoorutillu ilin-
niarfiit naatsorsuutaanni ilanngullugit. Taamaaliornikkut Namminersorlutik Oqartussat naatsor-
suutaat tamakkiisut sunnigaasarput, naak ukiumi naatsorsuusiorfiusumi pineqartumi isertitat/anin-
gaasartuutit piunngikkaluartut. 

Isumannaallisaalluni naatsorsuutit imatut sanarfineqarsimapput suliffeqarfiit imminnut aquttut 
taamaallaat aningaasaliissutinit akiligassat akilerallakkalluunniit atorlugit akilersuisinneqartarlutik – 
soorlu selskabinut Namminersorlutik Oqartussanit pigisanut atuuttut assipajaavi atorlugit. 

Namminersorlutik Oqartussat ukiumut naatsorsuutaanni angusat marluk takuneqarsinnaapput: 

• DAU-mi angusat – isertitat, ingerlatsinermi aningaasartuutit, sanaartornermi aningaasartuutit 

taarsigassarsisitsisarnermilu illuartitat katinneri. DAU-mi angusat siunertaraat isertitatigut ani-

ngaasartuutitigullu aningaasaliissutinut sinaakkutissanik qulakkeerinninnissaq kiisalu taar-

sigassarsisitsisarnermut tunngatillugu akiligassat isertut anisullu. 

• DA-mi angusat – tassaapput DAU-mi angusat iluarsartuunneqareerneranni inernerusoq taar-

sigassarsisitsisarnermilu toqqakkani illuartitat (utertitsineq pereeraangat). Taarsigassarsine-

rup suunera najoqqutaasarpoq DAU-mi angusani iluarsartuussinermut taanna DA-mi angusa-

nut ingerlateqqinneqassappat ingerlateqqinneqassanngippalluunniit. Naliliineq pisarpoq taar-

sigassarsiap erniaqarnera aalajangiisuutillugu aammalu taarsigassarsianik utertitsinissap 

naatsorsuutigineqarsinnaanera, assersuutigalugu atuisut akiliutaasigut akilersuisitsinikkut (as-

sersuutigalugu imermik nukissiorfeqarnermi.) 

Inassutigissavarput nuussinermut malittarisassat isummannaallisaanermilu tunngavissat aammalu 
angusani oqariartaatsit assigiinngitsut naatsorsuuserinermi atorneqartumi pitsaanerusumik allaase-
rineqassasut, taamaalilluni naatsorsuutinik atuartussap kissaatigissappagu paasinarsaaffiusumik. 

Ilanngullugu inassutigissavarput inissitsikkat sorliit DA-mi angusani aaqqinneqassanersoq erseqqin-
nerusumik paasissutissinneqartarnisaat.  

Taamatuttaaq inassutigissallutigu, inissitsikkat sorliit siunissami nammineq aningaasaatit aqquti-
galugit inissinneqartassanersut erseqqissaatigineqarnissaat – taakkununnga ilanngullugu ukiunut si-
uliinut tunngasut aaqqissornissaannut erseqqissaatit.  

Aammattaaq misissorparput ukiumut naatsorsuutit naatsorsuusiornermut ileqqut allassimasut malil-
lugit suliaanersut tamannalu oqaaseqaateqarnissamut tunngavissiinngilaq. 

5.3.2. Akileraarutit akitsuutillu, 2.319 mio.kr. 

Akileraarutinit isertitat akitsuutillu Akileraartarnermik Aqutsisoqarfimmit aqunneqarput.  

Immikkoortut qorsummik qalipaatillit tassaapput kukkunersiuinermi immikkut sammineqartut. 

Misissuiffigaarput aningaasanut systemip E-akileraarutillu akornanni nikinganersiuisoqarsimanersoq 
taamalu aamma piniarsimallutigit Akileraartarnermut Aqutsisoqarfiup akileraarutinik piffissalersuisi-
maneranit nalunaarusiat Namminersorlutik Oqartussat naatsorsuuserinermut tunngavissaat malil-
lugit suliaasimanersut. 

Sulisitsisut ukiuni kingullerni digitalimik nalunaarusiorsinnaalersimanerisa kingunerannik akileraaru-
tinik nalunaarsuisarneq sukkatsissimavoq, taamalu akileraarutinit isertitat ukiumut akileraarfiusussa-
mut tunngasut nalunaarsorneqarsinnaanngorsimallutik. 

Pissuserissaarnissaq eqqarsaatigalugu oqaatigineqassaaq kukkunersiuinermi akileraarusiineq im-
mini ilanngunneqarsimanngimmat. 

Akitsuutinut tunngatillugu misissorparput akitsuutinit akiligassiissutigineqarsimasut aalajangersi-
masumik akuttussusilersugaallutik ukiumut naatsorsuusiorfiusumut isertitatut eqqortumik inissitsiter-
neqarsimanersut. 



27 Namminersorlutik Oqartussat  2016-imi ukiumut naatsorsuutit kukkunersiorneqarnerannit kukkunersiuisut 
oqaaseqaataat

5.3.3. Akissarsiat pensionisiallu, 1.744 mio.kr. 

Akissarsialerinerup annertunersaa ASA-mit (Akissarsiat) suliarineqartarpoq. 

Immikkoortut qorsummik qalipaatillit tassaapput kukkunersiuinermi immikkut sammineqartut. 

5.3.3.1. Akissarsiat ilanngaatitaqanngitsut allattorsimaffiat 

Qitiusoqarfiup avataani immikkoortortat tikittarlugit akissarsiat ilanngaatitaqanngitsut allattorsimaffii-
nik tigusisarluta nakkutilliinermik ingerlatsivugut. Nakkutilliinerup pingaarutillip taassuma qulakki-
issaavaa akissarsianik kukkusunik tunniussisoqartarnera. Akissarsiat ilanngaatitaqanngitsut allattor-
simaffiannik misissuineq assigiinngisitaartumik peqqissaarussineq aallaavigalugu ingerlanneqartar-
poq, aamma innersuutigaarput, nakkutilliinerup taassuma pingaaruteqassusia pillugu immikkoor-
tunut ataasiakkaanut erseqqissaatigineqassasoq. 

Immikkoortortat qaammatit tamaasa akissarsiat ilanngaatitaqanngitsut allattorsimaffiannik ASA-mut 
akuerineqartussanik nassiussisussaapput. Ingerlaavartumik kukkunersiuinermik ingerlatsinitsinni 
paasivarput, tamanna tamatigut ingerlanneqartanngitsoq, soorlu nukingisaarinermik ingerlatseri-
aaseqartoqanngitsoq immikkoortortanit akissutinik tigusisoqarsimmaneranut qulakkeerutaasunik. In-
nersuutigaarput ingerlatseriaatsinik taamaattunik pilersitsisoqarnissaa.  

Ukiup naanerani suliamut atatillugu aningaasaqarnernut systemip, akissarsialerinermut systemip Aki-
leraartarnermullu Aqutsisoqarfimmut nalunaarusiortarnerup akornanni nikinganersiuisoqarsimanersoq 
misissorparput. 

2016-imi ukiumut naatsorsuutit suliarinerannut atatillugu akissarsiat tamakkiisut akissarsialeriffik 
aqqutigalugu tunniunneqarsimasut kiisalu akissarsiat Sulinal aqqutigalugu Akileraartarnermut 
Aqutsisoqarfimmut nalunaarutigineqarsimasut akornanni nikinganersiuisoqarsimavoq aamma 

akissarsiat aningaasaqarnermut systemimut naatsorsuuserinermi ilanngunneqarsimasut ukiumut 
naatsorsuutinut ilaasut ilanngullugit. Kisianni Sulinal aamma XAL-ip akornanniunngitsoq. 

Akissarsiat nalunaarsorneqarsimasut ingerlaavartumik naligiissaarneqarnerat nakkutilliinertut 
pingaarutilittut isigineqarpoq, akissarsialerinermik suliassaqarfimmi kukkunerusinnaasunik 
paasiniaanermi. Tassunga tunngasumik ukiumut ataasiarluni naligiissaarineq ingerlanneqartarpoq.  

Piffissami matumani nakkutilliineq ukiumut ataasiarluni pisarpoq. Nakkutilliinerup pitsaassusia 
nukittorsarumallugu aamma naligiissitsinermik suliaq oqilisarumallugu, naligiissitsinermik sulineq 
qaammatikkuutaartumik ingerlanneqartariaqaraluarpoq.  

Taamaaliornikkut kukkuniusinnaasut aamma amigaatit siusinnerusukkut paasineqartassapput – 
aamma naligiissitsinermik suliamik ingerlatsineq annerusumik sungiunneqassagaluarpoq.  

Taassuma saniatigut naligiissitsinermik sulineq Sulinal aamma XAL-ip akornanni naligiissitsineq 
ingerlanneqartassagaluarluni.  

5.3.4. Nioqqutissanik kiffartuussinernillu pisineq, 1.392 mio.kr. 

Immikkoortut qorsummik qalipaatillit tassaapput kukkunersiuinermi immikkut sammineqartut. 

5.3.4.1. Piffissalersuineq 

Ukiup naaneranut suliaqarnermut tunngatillugu nakkutilliivigaarput, aningaasartuutit tamarmik ukiumi 
aningaasartuutaaffigisaminni nalunaarsorneqarsimanerat. 

Nakkutilliinermi paasineqarpoq aningaasartuutit ilaat eqqortumik piffissalersugaasimanngitsut. Taak-
kununnga ilanngullugit akiligassanik akileeqqusissutit katillugit 7,5 mio. kr.-inik nalillit 2017-imi nalu-
naarsorneqarsimasut taamaattoq 2016-imut tunngassuteqarlutik.  

Taamaattoq taakkua annertussusiat naatsorsuutit katinnerisa eqqortuunerannut sunniuteqanngillat.  

5.3.5. Aningaaserivimmiittut aningaasallu tigoriaannaat, 559 
mio.kr. 

Aningaaserivinni uninngasuutit qitiusut ataavartumik nikinganersiorneqartarput (kontit nuussinernik 
amerlasuunik peqarfiusut uninngasuutillu annertuut). 

Taamaattoq tassunga atatillugu ukiut siuliini pissutsinik assingusunik naammattuugaqarpugut, anin-
gaaserivimmi kontit minnerusut arlaqartut, pingaartumik suliffeqarfinnit suli nammineq akisussaaffi-
gineqartunit ukiup ingerlanerani naligiissaariffiusimanngitsut. Tassunga ilanngullugu akiligassallit 
aningaaserivimmi kontoat naammattumik naligiissaarinermik ingerlatsiffiuneq ajorpoq, tassani inis-
sitsikkat tamarmik assigiissaarneqartaratik, uagut paasissutissatut pissarsiarisavut naapertorlugit 
ilanngussat amerlasuut ataatsikkut akilersorneqartarnerat pissutaalluni. Innersuutigaarput taassuma 
siunissami pingaartinneqarnissaa, taamaaliornikkut naligiissaarineq tamakkiisoq qulakkeerneqarta-
leqqullugu.  

Kukkunersiuinermut atatillugu paasineqarpoq inissitsikkat arlallit pisoqaanerusut suli ammasuusut, 
suli naliliiffigineqarsimanngitsut.  

Uagut paasinnittaaserput naapertorlugu immikkoortortat ataasiakkaat ingerlaavartumik inissitsikka-
nik taamaattunik aaqqiissuteqarnissaminnut akisussaasuusut, tamannali ingerlanneqartarani taama-
tullu qitiusoqarfimmit tamanna iliuuseqarfigineqartanngitsoq. Uagut paasinnittaaserput naapertor-
lugu pineqarput inissitsikkat immikkoortut marluk akornanniittut, taakkuninnga aaqqiinissamut 
akisussaanerup isumaqatigiinngissutaanera pillugu.  

Ukiut siuliinut assingusumik suliffeqarfinni ataasiakkaani aningaasanik tigoriaannarnik amigartunik 
aamma/imaluunniit annertuunik peqartoq tamatumalu ilimanarsisippaa, aningaasat tigoriaannaat 
ataavartumik nikingarnersiorneqartarsimanngisut kiisalu Nammineq Kukkunersiuisut nakkutilliisus-
satut naligiissaakkanik pissarsiaminnik misissueqqissaartarsimanngitsut. 

Aningaasanik tigoriaannarnik ataavartumik naligiissaarisarneq nammineq nakkutilliinermut pingaaru-
teqartuummat inassutigissavarput siunissami aningaaserivinni uninngasuutit karsimiittunillu naatso-
rsuinerit ataavarmik misissorluarneqartarnissaat anguniarlugu suliniutinik aallartitsisoqassasoq. 

5.3.6. Ingerlatsivinnut taarsigassarsiissutit, 2061 mio. kr. 

Ingerlatsivinnut taarsigassarsiissutit (ingerlatsiviit namminneq ingerlatinneqartut aamma ingerlatsi-

viit Namminersorlutik Oqartussanit pigineqartut) naligiissinneqarnerannik ingerlatsisimaneq nak-

kutilliivigaarput.  

2015-imi ukiumut naatsorsuutit naammassineqarnerannut atatillugu ASA-mut malugeqquarput Sa-

naartornermut Iluarsartuussinermullu aningaasaateqarfik naapertorlugu akiitsut sivisuumik akilersu-

gassat atorneqarsinnaasut aamma akiitsut sivisuumik akilersukkat assigiinngissutaat.  

ASA tamatuminnga paasiniaanermik ingerlatsivoq tamatumalu kingorna naliliilluni, Nukissiorfiit 

aningaasanik atorniarlutik sanaartugassatut ingerlataanni ukiuni arlalinni annikinnerusumik atukkat 

inissitsiterneranni amigaateqartoqartoq. 

Aaqqiineq amigaataasoq DAU-mi sunniuteqannginngilaq – taamaaliornikkut politikerit atuutsitsiler-

nissaannut periarfissanut, naatsorsuutinili inissitsikkani ”Sanaartukkanut aninngaasaliissutit” 

aamma ”Taarsigassarsiat illuartitat” kukkuneqarnerannik nassataqarlutik angusat suussusiisa im-

mikkoortiterneqarneranni. 

Attartortitsinerit taamaattut DA-mi angusani aaqqinneqartarmat tamanna nalunaarsuinerni kukku-

nernik nassataqarsimavoq, ukiuni arlalinni assigiinngisitaartumik annertussuseqartumik. 

Kukkuneq inissitsereriaatsinit suliassaqarfimmi tassani pilersinneqarsimasunik katitigaaqisunik aal-

laaveqarpoq kiisalu suliassaqarfimmi tassani naammanngitsumik naligiissitsinermik inger-

latsisarneq pissutaalluni.  

Naatsorsuutigineqarpoq ingerlaavartumik naligiissitsisarneq kiisalu ERP-mik aqutsissut nutaaq 

atuutsilerneranut atatillugu kontomut pilersaarutip nutaap eqqunneqarneratigut, kukkunerit 

taamaattut siunissami pitsaaliorneqarnissaat.  

Ukiut siuliinut atatillugu aaqqiinerit (133 mio.kr.-it miss.) ingerlanneqarput Namminersorlutik Oqar-

tussat nammineq aningaasaatai aqqutigalugit, taamaattoq 2016-imut tunngasut inissitsikkat (10 

mio.kr.-it miss.) angusanik nalunaarsuineq aqqutigalugu ingerlanneqarlutik.  

5.3.7. Ineqarnermut tapiissutitut taarsigassarsiat, 746 mio.kr. 

Taarsigassarsiat Namminersorlutik Oqartussat naatsorsuusiornermut tunngavissai malillugit 
naatsorsorneqarsimallutillu nalimikkut aalajangersaaffigineqarsimanersut misissorpagut. Tamatuma 
saniatigut misiligutinik tigusisarluta taarsigassarsisitsinermut uppernarsaatit pigineqartut pis-
sarsiaralugillu misissuiffigaagut. 

Aningaasanut inatsimmi konto 89.72.12.-p oqaaseqaatitai malillugit Namminersorlutik Oqartussat 
taarsigassarsisitsisinnaapput erniaqanngitsunik naafferartumillu taarsersugassaanngitsunik - pin-
gaarnerusumik – Illuut A/S-imut. Aatsaalli akiitsoqarnermut allakkiap naammassillugu 
suliarineqarnerani aalajangersarneqartarpoq taarsigassarsiat erniaqanngitsumik naafferaartumillu 
taarsersugassaanngitsumik taarsigassarsinermi piumasaqaatinik naammassinninnersoq. 

Namminersorlutik Oqartussat naatsorsuuserinermi tunngavissai malillugit taarsigassarsiat taamaat-
tut nalingi tagginneqartussaapput 0 kr.-nut. Taarsigassarsianik ukiup ingerlanerani naligiissaarisar-
neq naammattumik suliarineqarneq ajorpoq. Taarsigassarsisitsisarnermi ataavartumik naligiissaari-
nermik suliaqartannginneq nammineq nakkutilliinermi amigaatitut pingaarutilittut isigaarput. 

Ukiut siuliini malitseqartitsisimannginnerup amigaataanerata kinguneranik, taarsigassarsiat erni-
aqanngitsumik aamma naafferartumik taarsersugassaanngitsutut imaluunnit ernialimmik naafferar-
tumillu akilersugassat, ukiup naanerani taarsigassarsiat erniaat aamma naafferartumik akiler-
sugassaanngitsut nalingisa nalimmassaaffigineqarnerat ingerlanneqarsimavoq, kiisalu INI-mi 
taarsigassarsiat katillugit 18 mio. kr.-iusut.  

Nalinginik iluarsaaqqinnerit naatsorsuutinik suliaqarnermi 18 mio. kr.-inik annaasaqaateqarnermik 
kinguneqarput taakkualu oqimaaqatigiissitsinermut kontomi toqqaannartumik naatsorsuuserinermi 
ilanngunneqarlutik. Taarsigassarsiatut tunniussat toqqaannartumik DAU-mi angusanut sunni-
uteqartarmata.  

Inassutigissavarput ukiup ingerlanerani tamanna qanimut malinnaaffigineqartassasoq, taa-
maaliornikkut naatsorsuutinik suliaqarnermut atatillugu iluarsiisarnerit siunissami pinngitsoortinne-
qarsinnaaniassammata. 

5.3.8. Pissarsiassat allat, 1.281 mio.kr. 

Namminersorlutik Oqartussat nammineq maleruaqqusai sulinermilu periutsit atortitai malillugit pis-
sarsiassat qaammatinik arfinilinnit pisoqaanerusut nalikillinerneqartartussaapput Akileraartarnermut 

Aqutsisoqarfiullu akiliisitsiniartarfianut tunniunneqartartussaallutik, taamalu naatsorsuusiornermut 
ilitsersuummi malittarisassat malillugit akiliutit akiliisitsiniartarfimmut tuttartussaallutik. 

Akiitsullit qitiusoqarfimmit isumagineqartut misissuiffigineqarnerannik ingerlatsinitsinni kukkun-
ersiuinitsinni paasivarput, akiitsut arlallit qaammatit arfinillit qaangerlugit pisoqaavallaartut, taamaak-
kaluartoq akiliisitsiniarnermik ingerlatsiffigineqarsimanngitsut aamma nalikilliliivigineqarsimanngitsut 
naak suliffeqarfimmi malittarisassat taamaakkaluartut.  

Aningaasat nalingi nalikilliliivigineqarsimanngikkaangata immikkoortortani ataasiakkaani an-
ingaasaliissutaasimasut eqquutinniarneri ajornarsinnaasarpoq naapertuutinngitsumik ni-
kingasoornermik kinguneqartarmat, soorlu akiliisitsiniartarnermut nuussinerit amigaataagaangata 
akiligassat suliarineqanngitsoorsinnaanerat pisarluni taamaattumillu pisoqaavallaalersinnaallutik.  

Kukkunersiuinermik ingerlatsinitsinni atortussanik saqqummiussiffigineqanngilagut pissanik attassi-
innarnermut tunngassuteqartunik, kiisalu nalit nalikillisinneqarnerannut tunngassuteqartumik, taa-
maattumik innersuussutigissavarput akiliisitsiniarnermut ingerlatseqqinnissamut suleriaatsit malin-
neqartarnissaat inassutigissavarput.  

5.3.9. Akiitsut piffissaq sivikitsoq akilersugassat, 1.134 mio.kr. 

5.3.9.1. Akiitsullit 

2016-imi ukiumoortumik nalunaarusiamik saqqummiussinermut atatillugu kukkunersiuinermi paa-
sivarput akiitsullit pillugut naligiissaarineq pisariaqartoq ingerlanneqarneq ajortoq.  

Suliassaqarfimmik ingerlatsineq ukiup ingerlanerani nukittorsarneqarsimavoq, taamaattoq uagut 
ukiup ingerlanerani kukkunersiuinermik ingerlatsisarnitsinni kiisalu naatsorsuutit ukiumut naammasi-
neqarneranik ingerlatsinermi takuneqarsinnaavoq naligiissaarinerit kissaatigineqartutut inger-
lanneqartanngitsut, taamatullu naligiissaarinermik ingerlatsiffiusut amerlavallaat sulianik ammaan-
nartunik ilaqartut, taamaattumik akiitsullit, taamaattumik akiitsullit pillugit akiligassat naligiissaar-
neqarnerannik suliap ingerlateqqinneqarnissaa pisariaqarluni.  

Kukkunersiuinermut atatillugu aamma paasivarput inissitsikkat arlalialuit pisoqalisut ammaannartut, 
suli naliliiffigineqarsimanngitsut.  

Uagut paasinnittaaserput naapertorlugu aallaaviatigut immikkoortortat ataasiakkaat akisussaaffigaat 
inissitsikkat taamaattut aaqqiissuteqarfigineqartarnissaat, taamannalli pisoqartanngitsoq, aamma 
taanna pillugu qitiusoqarfimmit iliuuseqartoqartanngitsoq. Uagut paasinnittaaserput naapertorlugu 
inissitsikkat immikkoortut marluk akornanni inissisimasuusarput taakkuninnga aaqqiinissamut 
akisussaasuunermik isumaqatigiissuteqannginneq pissutaalluni. 

Innersuutigaarput akiitsullit pillugit naligiissaarinermik suliaq – aamma akiitsut ammasut pillugit paa-
siniaanerit – siunissami sukateriffigineqassasut, taamaaliornikkut pisiortorfiit pingaarnerit qulit qaam-
matikkuutaartumik naligiissaarinermik ingerlatsisoqartaqqullugu, aamma naligiissaarinerit nakkutil-
liiffigineqarnerannik ingerlatsisoqarsinnaaqqullugu.  

5.3.9.2. Isertitanik aamma aningaasartuutinik piffissalersuisarneq 

Siusinnerusukkut oqaatigineqareersutut Namminersorlutik Oqartussat naatsorsuutinut tunngavis-
saat malillugu isertitat aningaarsartuutillu ukiumut pineqartumut tunngatinneqartussaapput, taama-
liornissamut piginnaatitaaffeqassagaanni - ukiumut akiliiffiusumut inissinnagit. 

Piffissalersuineq toqqaannartumik naatsorsuutini aningaasaliissutinut sunniuttarpoq eqqunngitsumik 
piffissalersuineq aningaasaliissutit malinneqarsimanersut malinneqarsimannginnersulluunniit pillugit 
kukkusumik takussutissinneqarsinnaammata. 

Uagut paasinnittaaserput naapertorlugu naatsorsuutini inissitsikkat uppernarsarnerat immikkut 
erseqqissaatinik nassuiaatinillu amigaateqarpoq. Taamaattumik immikkut erseqqissaatinik taamaat-
tunik suliaqartariaqarsimavugut.  

5.3.9.3. Akissarsianut tunngasunik akiligassat  

Tassaapput Akileraarutit A-ni akiligassaanerusut sulinngiffeqarnersiutissatullu akiligassat. Misissor-
pagut taakkua immikkut erseqqissaateqarfigineqarsinnaasut. Tassani paasivarput uninngasuutit 
pisoqalisut arlaqartut ikileriarsimasut suuneri paasinigassaallutik. 

Inuup normua malillugu sulinngiffeqarnermi aningaasarsiassanit akiligassat pissarsiarisimanngilagut 
paasitinneqarpugulli inuit ataasiakkaat nalunaarsorlugit massakkorpiaq sulisoqartoq.  

5.3.10. Sanaartornermut Iluarsaaqqinnissamullu Aningaasaa-
teqarfik, 979 mio.kr. 

Manna tikillugu Kommuninut, Nunaqarfinnut, Isorliunerusunut, Attaveqatigiinnermut Ineqarnermullu 
Naalakkersuisoqarfiup iluani Sanaartornermut Immikkoortortaqarfiup suliani ataasiakkaani anin-
gaasaliissutit atuinerillu kisitsisinut najoqqutassat atorlugit nakkutigisarisimavai, Namminersorlutik 
Oqartussanut aningaasaqarnermut systemianni time-saginut nalunaarsuisarfik atornagu. 

2015-ip naanerani 2016-illu aallartinnerani Sanaartornermut Immikkoortortaqarfik ikiorserparput 
nalunaarusiornissamut sakkussamik suliaqarluta, suliani ataasiakkaani aningaasaliissutinik atuiner-
nillu nalunaarsuinerit aningaasaqarnermut systemimit atuarneqarsinnaalerniassammata. 

Suliap taassuma takutippaa aningaasaqarnermut systemimi inissitanik arlalinnik peqartoq (2010 tikil-
lugu suliaanerusunik) suliassatut ilisarnaasersorneqarsimanngitsunik taamaammallu systemip iluani 
sulianut aalajangersimasunut attavilerneqarsinnaanngitsunik.  

Taamaattumik Sanaartornermut Immikkoortortaqarfik ASA-naatsorsuutit suleqatigalugu – suliamik 
aallartitsivoq siunissami aningaasaliissutinik atuinernillu time-saginut eqqortumik nalu-
naarsuiveqalernissaq qulakkeerneqarniassammat. 

Ilutigitillugu suliamik aallartitsisoqarpoq aningaasaliissutit atuinerillu pillugit paasissutissanik time-
saginut systemimiittut pitsaassutsimikkut isumannaallisarneqarsinnaaqqullugit, taamaaliornikkut si-
unissami timesaginut systemimi aningaasaliissutit atuinerillu sulianut ataasiakkaanut tunngasut 
eqqortumik nalunaarsorneqarsinnaalerniassammata. 

Aammattaaq suliap takutippaa aningaasaqarnermut systemip iluani inissitsiterinerni ataasiakkaani 
arlaqartuni, atuinermut aningaasaliissutinillu iluarsiissutinut tunngasuni qularnartoqartoq, tamannalu 
pissutigalugu Sanaartornermut Immikkoortortap kisitsisinut najoqqutassani nalunaarsuisimanerup 
aningaasaliissutit atuinerillu ataavartumik nakkutigineqarnerannut tunngasup sanaartukkanillu nas-
suiaatit ukiumoortut akornanni ataqatigiinngittoqarluni. 

Tamanna tunuliaqutaralugu 2016-ip ingerlanerani iluarsaassinermik annertuumik ingerlatsisoqarpoq, 
nikingasoorutaasut misissorneqarlutik inissitsikkat tamavimmik suussusersineqarlutik. Tamanna kin-
guneqarpoq 2016-ip naanerani nikingassut 5 mio.kr.-iulluni, taannalu uagut kukkunersiuinitsinni 
suulluanngitsutut isumaqartutut nalilerneqarluni.  

Taamaattoq torersaasilluni suliamut atatillugu paasineqarpoq aamma, suliniutit arlalipparujussuit ti-
mitalerlugit naammassineqarsimasut kisiannili aaqqissuussaanermi sulinermi inaarneqarsimanatik. 
Tamatuma nassataanik sanaartornermi iluarsartuussinissamillu aningaasaateqarfimmi suliniutit 143-
t matuneqarsimapput.  

Suliniutit naammassineqareersimasut arlaallit ukiunik tallimanik kingumut pisoqaassuseqarput, 
taamaattumik suliniutit taakkua naammassineqarnerannut aamma naatsorsuutaasa inaarneqar-

nerannut atasumik uppernarsaatinik naammattumik pissarsinissaq ajornarsimalluni – ilaatigut pis-
sutigalugu ilanngussat toqqortaatigineqarunnaarsimanerannik tunngaveqarluni imaluunniit taakku-
ninnga pissarsiniarnermut nukissat atugassat annertoorujussuarmik naleqarnissaat tunngavigalugit.  

Taamaattumik suliniutit taakkua aaqqissuussaanermi sulinermi matuneqarput Kommuninut, Nuna-
qarfinnut, Isorliunerusunut, Attaveqatigiinnermut Ineqarnermullu Naalakkersuisoqarfimmit ilumoor-
luinnarluni nalunaarummik uppernarsaaneq aqqutigalugu, naalakkersuisoqarfiup paasinnittaasia 
naapertorlugu suliniutit pillugit akiligassat tamarmik, ilumut suliniutinut pineqartunut tunngas-
suteqartut.  

Ilanngussat suliniutinut attuumassuteqartut qanorluunniit – ukiuni tallimani toqqortaqaateqarnissa-
mut inatsit atuukkaluarpalluunniit – tamatigut tigummineqartussaapput suliniutip naammassineqavin-
nissaata tungaanut.  

Suliat naammassineqartut tamarmik pillugit suliat naatsorsuutaannik saqqummiussisoqartussaavoq, 
taanna illumi kukkunersiuisunut tunniunneqarluni. Illumi kukkunersiuisunit paasitinneqarpugut naats-
orsuutinik taamaattunik tigusaqartoqarsimanngitsoq.  

Kukkunersiuinitsinnut atatillugu misiligutinik tigusisarluta sanaartornermi suliani misissuivugut. Tas-
sunga tunngatillugu paasivarput suliani ataasiakkaani missingersuutinut aningaasaqarnermullu 
tunngasut tamatigut ataavartumik malinnaatitsilluni suliaqarfiusarsimanngitsut. Taakku assersuutaa-
pput suliat akornanni aningaasalissutitigut inissitsiterinikkullu kukkusoqartarsimaneranut, siusinne-
rusukkulli paasineqaratillu iluarsineqarsimanngitsunut. 

Sanaartornermut Iluarsartuussinermullu aningaasaateqarfiup suliai aamma suliniutit ataasiakkaat 
pillugit ukiumoortumik nalunaarusiamik suliaqartarneq Aningaasaqarnermut Akileraartarnermullu 
Naalakkersuisoqarfimmut tunniunneqarnikuuvoq.  

Naalakkersuisoqarfimmit naatsorsuutigineqarpoq 2016 pillugu nalunaarusiaq 2017-imi maajip inger-
lanerani naammassilluni suliarineqarsimassasoq, tamanna ukiut siuliinut naleqqiullugu siusin-
neroqaaq.  

5.3.11. Oqimaaqatigiisitsinermi konto, 6.125 mio.kr. 

Oqimaaqatigiisitsinermi konto ukiumi angusanut tunngasoq kiisalu akiitsut nalinginik iluarsiinerit, 
taakkua akiitsut erniaqanngitsumik aamma naafferartumik akilersugassaanngitsunut il.il. al-
lanngortinneqarsimagaangata.  

Ukioq pillugu kukkunersiuinitsinni paasivarput nalinik iluarsiinerit 133 mio.kr.-inik nalillit iluarsiiffigi-
neqarsimasut, taakkua Nukissiorfiit pillugit ukiut siuliini sanaartornermi aningaasaliissutinit ikinneru-
sumik atuisimanermi aaqqiinernut tunngassuteqarput.  

Immikkoortoq 5.3.6. innersuussutigaarput, tassani erseqqinnerusumik tamanna nalunaarusiari-
neqarpoq.  

Tassunga tunngatillugu paasivarput oqimaaqatigiissitsineq kontomi inissitsiterinerit pillugit politikki-
mik aamma akuersissuteqartarnermik ingerlatseriaatsimik aalajangersaasoqarsimanngitsoq.  

Periusissat erseqqissut suliarineqartariaqarput, inissitsikkat qaqugukkut nammineq aningaasaatinut 
inissinneqartarnissaat pillugit (aningaasaliissutit aallaavigalugit ingerlatsineq aqqutiginagu) – kiisalu 
inissitsikkat taamatut ittut akuersissutigineqartarnissaat pillugu (pingaartumik akuersisitsinermik in-
gerlatsineq pillugu). 

5.3.12. Pisussaaffinngorsinnaasut pisussaaffiillu 

Naatsorsuutini qupperneq 60-imi Namminersorlutik Oqartussanut pisussaffinngorsinnasut allattor-
neqarsimapput. Paasissutissat pissarsiagut malillugit pisussaaffinnut pineqartunut qitiusumik nalu-
naarsuiffeqanngilaq, paasissutissallu pitsassutsimikkut qulakkeerneqarneq ajorlutik. 

Isumaqarpugut pisussaaffinngorsinnaasunik allattuinissaq pingaaruteqarsinnaasoq. Tamakku as-
sersuutigalugu tassaasinnaapput taarsigassarsiat ernialersugaanngitsut naafferartumillu akilersu-
gassaanngitsut pillugit paasissutissat, naatsorsuutini 0 kr.-mik naleqartutut tagginneqarsimasut, pi-
sunili aalajangersimasut suli Namminersorlutik Oqartussanit isertitaqartitsissutaasinnaasut. 

6. Inatsisinik misissueqqissaar-
luni kukkunersiuineq 

6.1. Inatsisinik misissueqqissaarluni kukkunersi-
uineq tamakkiisoq 

Kukkunersiuineq ingerlanneqartarpoq misiligutinik tigusisarluni nalornissutaasinnaasut pingaarutilit-
tullu nalilikkanik misissuinikkut. Ukiut tamaasa inatsisit tamarmiusut kukkunersiuinermut ilaaneq ajor-
put taamaattumillu inatsisinik malittarisassanillu malinninnissamut tunngatillugu qularnanngitsumik 
kukkunerit amigaatillu maluginngitsoorneqarsinnaapput.  

Inatsisinik misissueqqissaarluni kukkunersiuinermik ingerlatsinermit Namminersorlutik Oqartussanit 
eqqarsaatersuutaasussat makkua saqqummiunneqarput: 

• Ileqqorissaarnermut najoqqutassanik oqaasertaliorneq 

• Inatsisinik najoqqutassanik katersineq, taakkununnga ilanngullugit assersuutissatut katersat, 

aalajangiinernik ingerlatsisimanerit, naammagittaalliuteqarnermi sulianillu ingerlatseqqin-

nerit inerneri il.il. 

• Sulianik ingerlatsisut qarasaasiakkut pikkorissarnernik pinngitsooratik peqataasarnissaat 

• Suliamik ingerlatsinermi qarasaasiap piginnaasaata nukittorsarneqarnissaa 

• Suliani inatsisinik paasinninnermut tunngasuni nalornisoqartillugu, aallartitatut pisinnaatitaaffiit 

aamma attuumassuteqartussaannginnermut malittarisassat pillugit Inatsisilerinermik immik-

koortortaqarfimmut paasiniaasussaatitaanermut pisussaaffik  

• Suliamik ingerlatsinerit naammassineqarsimasut nammineq nakkutilliiffigineqarnerannik in-

gerlatsinerit 

6.1.1. Inatsisinik malittarisassanillu unioqqutitsineq pillugu 
aqutsisunik oqaloqateqarnerit 

Aqutsisut uagutsinnut ilisimatitsipput namminneq naliliinertik naapertorlugu inatsisinik malittarisas-
sanillu unioqqutitsinissamut aarlerinaateqartoqarsinnaanera ilimanaateqarpallaanngitsoq.  

Eqqarsaatigineqartariaqarpoq aarlerinaataasinnaasunik aaqqissuussaanerusumik aqunneqarsin-
naaneranik periusiliortoqarsinnaanera, aaqqissuussaanerusumik tulleriiaakkamillu aarlerinaataasin-
naasunik paasiniaanermi atorneqarsinnaasumik. Taamaaliornikkut aqutsisut naliliinerat tunngavis-
saqarnerusumik uppernarsaatissinneqarsinnaammat.  

6.1.2. Ileqqorissaarnermut najoqqutassanik oqaasertaliorneq 

Namminersorlutik Oqartussani inatsisinik malittarisassanillu malinninneq nukittorsarneqarsinnaavoq 
ileqqorissaarnermut najoqqutassanik oqaasertaliorneq aqqutigalugu, Namminersorlutik Oqartussani 
ingerlatseriaatsimut pitsaasumut aalajangiussisut.  

Ileqqorissaarnermut najoqqutassat inatsisinik malittarisassanillu malittarinninnissamut taamaallaat 
attuumassuteqanngitsut aammali ingerlatseriaaseq atuuttoq pillugu qanoq iliuuseqartarnissamut 
erseqqissaataasut, taamatullu inatsisinut imaluunniit malittarisassanut tunngassuteqavinngitsut pil-
lugit qanoq iliortarnissamut paasisassarsiorfigineqarsinnaasut.  

6.1.3. Inatsisit atuuttut, malittarisassat aamma paasinninnissa-
mut tapertat pissarsiarineqarsinnaanerat aamma ilisi-
masaqarfiginerat  

Namminersorlutik Oqartussat nittartagaat aqqutigalugu sulisut kikkulluunniit inatsisit atuuttut iserfi-
gisinnaavaat (innuttaasunut tamanut ammasuusut) kiisalu Namminersorlutik Oqartussat nammineq 
nittartagaanni Nanuaqqami ingerlatsinermi malittarisassat atuuttut. 

Taamaattoq paasissutissinneqarneq naapertorlugu inatsisitigut paasissutissat allat piusinnaasut pis-
sarsiariuminaattarput, assersuutigalugu aalajangiussanut assersuutissat, taakkununnga ilann-
gullugit naammagittaalliutit aamma sulianik ingerlatitseqqiinerit, innersuutit il.il.  

Inatsisit malittarisassallu atuutsinneqarnissaannik sulineq nukittorsarneqarsinnaavoq aaqqissu-
ussaanerusumik ujaasissutinik periarfissiinikkut – pingaartumik Namminersorlutik Oqartussani suli-
sut taarseraannerat eqqarsaatigalugu atortorissaarut iluaqqutaasinnaasutut eqqarsaatigisari-
aqartoq. 

6.1.4. Sulianik ingerlatsisutut atorfinittut pinngitsooratik ilinniar-
tinneqarnissaat  

Naalakkersuisoqarfinneersunik ataatsimeeqateqartarnitsinni maluginiarparput naalakkersuisoqarfiit 
inatsisilerituunik arlaqartunik atorfilittaqartut aqutsisoqarfiup inatsisit malittarisassallu atuuttut malil-
lugit ingerlanissaannut qulakkeerinnissinnaasunik. 

Naalakkersuisoqarfiit pisortaasa naliliinerat naapertorlugu inatsisilerituut suliassaqarfimmi inatsisile-
rinermik paasisimasaqarluartuupput – inatsisilerituut inatsisiliorluni sulinerup piareersarneqarneranut 
akuusarnerat pissutigerpiarlugu taamalu immikkoortup inatsisiliuunneqarnerani anguniakkat pillugit 
sukumiisumik ilisimasaqartarlutik. 

Namminersorlutik Oqartussat sulisui sullissineq pillugu pikkorissarnerit makkua peqataaffigisinnaa-
vaat: 

• Suliamik ingerlatsinermi tunngaviusut (Nam. Oqart. Sullissisunut nutaanut, ulluni sisamani) 

• Sullissisup suliassai (Sullissisunut nutaanut misilittagalinnullu, ulluni pingasuni)  

Pikkorissarnerit ullumikkut pinngitsoorani ingerlatassaanngillat. 

Isumaqarpugut suliassamut tulluartuussasoq pikkorissarnerit sullissinermut nalinginnaasumut tun-
ngasut atorfininnermit ukiumi siullermi pinngitsoorani ingerlatassatut sullissisunut tamanut atuuttari-
aqartut. 

Aammattaaq naliliivugut pikkorissarnerit taamaattut iluaqutaasumik nittartagaq aqqutigalugu inger-
lanneqarsinnaanerat ineriartortinneqarsinnaasoq. Piffissamik atorluaanermik kiisalu oqaatsitigut 

eqaannerusumik ingerlatsinermut sunniuteqassaaq, suliassaqarfinni attuumassuteqartuni sulisut ni-
kerarnerujussuat eqqarsaatigalugu iluaqqutaassalluni.  

6.1.5. Systemimik ikorfartuineq 

Sullissineq systemitigut ikorfartorneqarpoq sullissinermut systemimit F2-mit, Namminersorlutik Oqar-
tussat sulianut uppernarsaatinullu elektroniskiusunut atuinissamut systemiannik (ESDH) Captianip 
paarlattaatut. 

ESDH systemip pineqartup, uppernarsaatit attuumassuteqartut inatsisinut atuuttunut tunngasut jour-
nalimut allattuinermi ikorfartortigai, systemimullu ilitsersuuteqarpoq suliat attuumassuteqartut sulia-
mik oqilisaasinnaasut naninissaannut ikiorsiissutaasumik. 

F2-p atuutilersinneqarnera ajornartorsiutinik arlalinnik pilersitsivoq journalinullu allattuinermut ilit-
sersuut tunuliaqutaasussaq sivisuumik utaqqineqarsimavoq. 

ESDH systemit taamaattut amerlasuut periarfissiipput, uppernarsaatinut nalinginnaasunut, misissu-
gassat allattorsimaffiinut, ilitsersuutinut kiisalu digitaliusumik nakkutilliissutinut, sullissinerup ingerla-
nerani iliuutsinik uppernarsaatissanik pilersuisuusinnaagamik ikiuutaallutillu. 

Apersuinerit ingerlanneqarsimasut tunuliaqutaralugit naliliivugut periarfissat taamaattut ESDH syste-
mip nutaap pilersinneqarnerani tamatigut atorneqarsimanngitsut. 

6.1.6. Suliani nalornisoqartillugu paasiniaasussaatitaanermik 
pisussaaffimmik eqqussineq  

Siulittaasup Allattoqarfiata ataani inatsiseqarnermut immikkoortortaq ullumikkut aamma siunnersui-
nermik ikiuunnermillu naalakkersuisoqarfinnut allanut neqerooruteqarpoq, kiffartuussiffigineqarnis-
sarli nammineq kajumissutsimik saaffiginnissutaasinnaalluni. 

Eqqarsaatigineqarsinnaavoq attuumassuteqannginnissamut, kiffaanngissuseqarnermut, oqar-
tussaaffimmik akisussaanermut, sulianik aalajangiussinermut il.il. nalornisoqartillugu inatsiseqarner-
mut immikkoortortamut paasiniaasussaatitaanermik pisussaaffimmik eqqussisoqarsinnaanersoq.  

Tamatuma kingunerissavaa inatsisilerinermik allaffissorneq nukissaannik ilasisoqarnissaa.  

6.1.7. Pitsaassutsimik qulakkeerinninneq, pisortat nakkutilliine-
rat 

Naalakkersuisoqarfinni pisortanik ataatsimeeqateqarnerit takutippaat eqqortumik sullissinissaq aqut-
sisunit eqeersimaarfigineqarluni sammineqartoq. 

Taamaattumik sullissineq aaqqissuunneqartarpoq suliani arlaqartuni sullissisut arlaqartut peqataatil-
lugit – sullissisup misilittagaqarnerusup sullissisup misilittagakinnerusup suliai misissortarlugit. 

Naalakkersuisoqarfinni pisortap aamma oqaatigaa naalakkersuisoqarfimmi pisortap suliat pingaaru-
tillit tamaasa misissortarai. 

Piumasaqaataanngilaq pisortat nakkutilliinerini suliat naammassineqartut tamarmik misiligutinik tigu-
sisarluni misissorneqartarnissaat. Taamatut pisortat sulianik nakkutilliisinnaanerat isumarput malil-
lugu sakkussaavoq pitsaasoq, sullissisut piginnaanngorsarnerminni ataavartumik ineriartornissaat 
eqqarsatigiinnarnagu aammali sullissinerup pitsaassusianik ataavartumik pitsanngorsaaniarnermi 
sakkutut. Misissuineq sulisumit misilittagalimmit ingerlanneqartariaqarpoq – sullissisullu suliami 
akuusimasut utertitsiffigineqartarnissaat atuuttariaqarpoq. 

6.2. Aqutsinermi inatsisit malittarisassallu  

6.2.1. Aningaasaliissutinik nakkutilliineq – atukkat paarlattuanik 
aningaasaliissutit, nuussinissamut malittarisassat il.il. 

Naatsorsuuserinermut malittarisassani immikkoortoq 7.3 naapertorlugu naatsorsuutini nassuiaatita-
qartussaapput atuisimanerup tamakkiisup 2 pct. sinnerpagu imaluunniit aningaasaliissutaasut 
200.000 kr.-inik sinnerneqarpata. 

Naalakkersuisoqarfiup nalunaarutigisussaavaa nikingassutaasut sulianut ingerlanneqarsimasunut 
naleqqiullugit sumik pissuteqarnersut – sunalu pissutigalugu nikingassutaasunut aningaasaliissutis-
sanik matussutaasussanik pissarsiniartoqarsimannginnersoq. 

6.2.1.1 Aningaasaliissutinik malinninnissaq – imarisai, nikingassutinut nas-
suiaatit  

Nikingassutinut nassuiaatit misissorpagut, Nunatta Karsiata ukiumut naatsorsuutaani ilanngussatut 
saqqummiunneqartut. 

Naliliivugut nikingassutinut nassuiaatit nakussassarniarlugit sulisoqartoq, tamannalu qularnanngitsu-
mik isigineqartariaqarunarluni, ukiup ingerlanerani missingersuutinik malinnaatitsilluni ataavartumik 
sulinerup nukinnik atuiffigineqarneruneranik suliniartoqarneratut. 

Naatsorsuutinulli nassuiaatit peqqissaarunneqaneri pissutaasunillu allaaserisaqartarnermi qanoq is-
sutsimikkut nikerarput – tassunga ilanngullugit nikingassutit suliassanik allanngortitsisimanernik pis-
suteqarnersut erseqqinnerusariaqarlutik.  

Nikingassutinut atorfiit inuttaleruminaatsinneqarsimaneri pissutaappata, isumarput malillugu 
tamanna suliassaqarfiup iluani naammassinninniarnermut qanoq kinguneqarsimanersoq allaaseri-
neqartariaqarpoq.  

Nikingassutinut nassuiaatini arlaannaataluunniit taanngilaa suna pissutigalugu nikingassutit matus-
suserniarlugit aningaasaliissutinik pissarsiniarnerup pisinnaasimannginera.  

Inassutigissavarput siunissami nikingassutinut nassuiaatinik suliaqartarnermut malittarisassanik su-
liaqartoqarnissaanik sukaterisoqaqqullugu. 

6.2.2. Akissarsianik misissuineq 

Akissarsialerinermik ingerlatsissummit akissarsianik qaammammusianik suliat toqqakkat arlallit 
namminersorlutik oqartussani ingerlatsivinni assigiinngitsuneersut misissorpavut.  

Inunnut toqqakkanut akissarsiatut, tapitut, ullormusiassatut aamma aaqqiissutitut tunniussat misis-
soqqissaarnerannik ingerlatsivugut aamma akissarsialeriffiup uppernarsaataannut assersuussiner-
nik ingerlatsilluta, aamma nakkutilliinermi atortunik soorlu akissarsiat pillugit isumaqatigiissutit, akis-
sarsiassat nalunaarsuiffiat kiisalu kaajallaasitani allassimasut aalajangiussanut il.il. ataasiakkaanut 
tunngasut tamaasa ilanngullugit. 

Misissugassanik tigusisarluta paasiniaanitsinni tassunga tunngasunik kukkunernik malunnaatilinnik 
takusaqanngilagut.  

Taamaattoq paasivarput atorfinitsitsinermi isumaqatigiissutit arlallit atsiugassaallutik utertinneqar-
tussat utertinneqarsimanngitsut. Inatsisit naapertorlugit atorfinitsitsinermi isumaqatigiissutit atsiuk-
kat tamatigut pigineqartussaapput, taamaammat innersuussutigissavarput tamassuma malitseqar-
tinneqarnissaa.  

6.2.3. Namminersorlutik Oqartuussat Naalakkersuisunilu ilaasor-
tat akornanni akilerallakkat  

Ukiup naanerani sulianik ingerlatsinitsinnut atatillugu akilerallakkanut tunngasut misissuiffigaagut, 
ulloq 31/12-2016 Inatsisartunut ilaasortat aamma Namminersorlutik Oqartussat akornanni atorfim-
mut atasumik akilerallakkaanik peqanngitsoq. 

Misissuinermi ilaanngillat ilaasortat inuussutissarsiornermut imaluunniit namminneq inuttut Nammi-
nersorlutik Oqartussat akornanni akilerallakkatigut pisussaaffigisinnaasaat.  

Misissuineq oqaaseqaateqarnissamut tunngavissiinngilaq. 

7. Ingerlatsinermik kukkunersiuineq 

7.1. Ingerlatsinermik kukkunersiuineq – tamakkiisoq 

Kukkunersiuineq ingerlanneqartarpoq misissugassanik tigusisarluni aarlerinaataasinnaasunik 

pingaarutilittullu isigisanik naliliinikkut.  

Ingerlatsinermik kukkunersiuinermik ingerlatsineq Namminersorlutik oqartussanit makkuninnga 

eqqarsaatigineqaqqittariaqartutut siunnersuutinik tunngavissiivoq: 

• Missingersuutinik aqutsinermik nukittorsaaneq aningaasaliissutit qaammatikkuutaartumik 

aamma aningaasaqarnermi kontonut assigiinngitsunut agguataarneqarnerisigut 

• Suliniutit aningaasaqarnerannik aqutsinerup nukittorsarneqarnera ingerlanneqarsinnaavoq 

taakkununnga nammineq piffissamik atuinerup uutortarneqara aamma nalunaarsorneqar-

nera aqqutigalugit 

• Tapiissutitut tunniussat atorneqarnerisa nalilersorneqarnerannik nukittorsaanikkut 

• Avataani pisinniartarfinnut pisinniarnermi malittarisassanik sukaterinikkut 

• Qaammatikkuutaartumik missingersuutit malitseqartinnerannik eqqussinikkut 

• Pisortat paasissutissiinerisa nukittorsarneqarnerannut paasissutissatut tunngaviit sukaterinik-

kut 

• Piffissaq ungasinnerusoq eqqarsaatigalugu suliat- aamma nukissat aqunneqarnerannik ki-

isalu uuttuinermi aamma angusat aqunneqarnerannik nukittorsaanermik sulinerup inger-

laannarnissaa. 

7.2. Ingerlatsinerup kukkunersiorneqarneranik misis-
suinerit ataavartut  

2015-imi periuserput naapertorlugu Namminersorlutik Oqartussat aningaasanik suliassanillu aqutsi-
neranni pingaarnerusut samminiarlugit toqqaqqipparput. 

7.2.1. Aningaasaliissutit piviusunngortinneqarnerat 

Aningaasanik inatsit aqqutigalugu aningaasaliissutaasartut Namminersorlutik Oqartussani qaamma-
tinut aningaasaqarnermilu kontonut (isertitat aningaasartuutinullu assigiinngitsut immikkoortillugit) 
agguataarneqarneq ajorput.  

Uagut paasinnittaaserput naapertorlugu aningaasaqarnerup aqunneqarneranik nukittorsaataassa-
galuarpoq – tassunga ilanngullugu missingersuutinik ingerlaavartumik malitseqartitsisarneq – Nam-
minersorluni Oqartussani aningaasanut aqutsissutitut ilusiliussat aningaasanik aqutsinermut tunnga-
tillugu pinngitsooratit atugassatut eqqunneqartuuppata.  

7.2.2. Isumaqatigiissutinik aqutsinermik aalajangersimanerusu-
mik ingerlatsineq 

Naalakkersuisoqarfiit ilaanni angusat pillugit isumaqatigiissutit imaluunniit aaqqissuussaanermik im-
mikkoortortat ataasiakkaat akornanni isumaqatigiissutit assingusut atorneqarput, Aningaasanut 
Inatsimmi anguniarneqartut piviusunngortinneranni sakkussatut immikkoortortaqarfinnut akisussaaf-
fimmik peqartunut ataasiakkaanut tunngasut.  

Uppernarsaatit inatsisitigut pituttuisut pineqanngillat, kisianni ukiumi aningaasaliiffiusumi immik-
koortortat suliniutissaattut aamma angusassaattut naatsorsuutigisanik naligiissaareqatigiinnermi 
aqutsinermi sakkussatut atorneqartussaallutik.  

Eqqarsaatigineqarsinnaavoq Namminersorlutik Oqartussani aningaasaqarnermik aqutsinermi nukit-
torsaatissatut sakkussat taamaattut aalajangersimanerusumik atorneqarsinnaanersut.  

7.2.3. Suliniutinik aqutsineq 

Suliffeqarfiup iluani piffissaq atorneqartoq nalunaaqutap akunnerinut taamaallaat nalunaarsorneqar-
tarpoq suliniutinut avataanit aningaasalersorneqartunut tunngatillugu, tapiissutinik tunisisoq akis-
sarsianut aningaasartuutinik matussusiisarluni.  

Nammineq piffissamik atuineq pingaartumik suliniutit anginerusut ingerlanneqarneranni anin-
gaasartuutit ilarujussuinut tunngassuteqartarput, soorlu IT-mik suliani, suliniutinut peqataanermut 
aamma ilinniartitsinermut nukissat amerlaqisut atorneqartarput.  

Taamaattumik eqqarsaatigineqartariaqarpoq ineriartortitsinermik suliniutinut anginerusunut at-
tuumassuteqartuni piffissap atorneqartup aamma taassuma nalinganik nalunaarsuisarnissaq aala-
jangiussisimanerulluni ingerlanneqartarsinnaanera. 

7.2.4. Tapiissutitut tunniussanik aqutsineq 

Namminersorlutik Oqartussat suliassaqarfinni arlalinni tapiissutinik tunniussisarnermik pilersitsi-
nikuupput, tapiissutit siunertanut aalajangersimasunut tunniunneqartarlutik. 

Eqqarsaatigineqartariaqarpoq tapiissutitut tunniunneqartartut assigiinngitsut iluaqqutaanerannik na-
liliisarnerup nukittorsarneqarsinnaanera, ilaatigut suliniutit sunniutaasa aalajangersimasut naliler-
neqarnerannik siunertaqarluni, ilaatigut suliniuteqartut tamarmik aaqqiissutissat sunniuteqartut pil-
lugit ilisimasaminnik avitseqateqarsinnaanerat eqqarsaatigalugu.  

7.2.5. Pisiniartarneq 

Maluginiarparput, Namminersorlutik Oqartussani pisiniartarneq ingerlaavartumik nukittorsarneqart-
artoq Pisiortortarnermut allaffik aqqutigalugu, soorluttaaq maluginiaripput ukiap ingerlanerani pi-
siortortarnermut kaajallaasitamik suliaqartoqarnissaa pilersaarutigineqartoq. 

Isumaqatigaarput, Namminersorlutik Oqartussani avataani pisiniartarfinnut pisiniartarnerup nukit-
torsaaffigineqarnissaa, suliassaqarfiit tassunga tunngassuteqartut unammillersinnaanerannut pi-
umasaqaatit annertusisat atorneqalersinnaappata.  

7.2.6. Qaammatikkuutaartumik pinngitsoorani missingersuutinik 
malitseqartitsisarnermik eqqussineq 

Piffissami matumani Namminersorlutik Oqartussani qaammatit pingasukkuutaartumik missin-
gersuutinik malitseqartitsineq ingerlanneqartarpoq. Immikkoortalli amerlasuut qaammatikkuutaar-
tumik aningaasaqarnerminnik misissuisarput. 

Uagut paasinnittaaserput naapertorlugu aqutsinermik isumannaallisaaneq nukittorsarneqarsin-
naavoq, immikkoortortat tamarmik qaammatit tamaasa missingersuutinik malitseqartitsinermik 
pinngitsoorani suliaqartarnissaat eqqunneqartuuppat, taamaaliornikkut Namminersorlutik Oqartus-
sani qaammatit tamaasa missingersuutit malitseqartinneqarnerannik tamakkiisumik suliaqarsinnaa-
galuarput.  

7.2.7. Paasissutissatut tunngaviit aamma pisortat paasissutissii-
nerisa (LIS) nukittorsarneqarnerat 

Soorlu kukkunersiuisut oqaaseqaataanni tikkuarneqartoq aqutsinermi paasissutissanut tunngasut 
aqutsinermi atugassat annertuumik nukittorsarneqartariaqarput.  

Naatsorsuutigineqarpoq ERP-mik aaqqissuussap, LIS-imik aaqqissuussap il.il. atuutsinneqalerneri-
sigut pisariaqartitsineq taanna ikiorserneqassasoq.  

Pingaaruteqarporli maluginiassallugu amigaatinik ikiorsiissutut aaqqissutaasussat kisimiillutik ilu-
arsiisinnaannginnerat, kisianni tassunga iluaqqutaasussamik ingerlatseriaatsinik pilersitsinermut 
aningaasaliisoqarnissaa pisariaqassaq, uuttuinernik nalunaarsuinernillu pisariaqartunik qulakkeerin-
ninnissamut. 

7.2.8. Sulianik- aamma nukissanik aqutsineq kiisalu anguniagas-
sanik- aamma angusanik aqutsineq  

Piffissami matumani Namminersorlutik Oqartussani killilimmik suliat- aamma nukissanik aqutsineq 
kiisalu anguniagassanik- aamma angusanik aqutsineq ingerlanneqarpoq. 

Taamaattumik Namminersorlutik Oqartussanit uppernarsaruminaappoq, Namminersorlutik Oqartus-
sani suliassat pilersitsisinnaalluarluni aamma pitsaasumik inerneqartarnersut. 

Piffissaq ungasinnerusoq eqqarsaatigalugu suliap taassuma nukittorsarneqarnissaanut piginnaane-
rit pisariaqartut, periutsit aamma sakkussat pigilernissaat anguniarlugu sulisoqarpoq.  

Isumaqatigaarput ingerlatsinissaq pisariaqassasoq, ukiuni arlalinni sivisussuseqartariaqartoq – kisi-
anni innersuussutigineqarpoq suliamut tassunga nukissat pisariaqartut ingerlaavartumik pingaarner-
siorneqartarnissaat, taakkua aalajangiisuummata Namminersorlutik Oqartussani aningaasaqarner-
mik naapertuuttumik ingerlatsinermut. 

7.2.9. Suliassaqarfiit allat – pigisanik illersuineq  

7.2.9.1. Illutit nalunaarsorneqarnerat 

Namminersorlutit Oqartussat illuutaasa nalunaarsorneqarnerannik ingerlatsisoqarnera nakkutilliiffi-

gaarput.  

7.2.9.2. Pigisat nalunaarsorneqarnerat 

Namminersorlutik Oqartussat nalitoorsuarnik pigisaqarput, taakkua ukiumoortumik naatsorsuutini 
ilanngunneqarneq ajorput, taamaattoq ingerlatsineq eqqarsaatigalugu taakkua nalunaarsorneqar-
nerannik ingerlatsisoqarluni.  

Naatsorsuutit pillugit najoqqutassiami allassimavoq, immikkoortut ataasiakkaat pigisat nalunaarsor-
simaffiannik peqassasut. Pigisat nalunaarsorsimaffiat assilisanik uppernarsaasersorneqarnissaa 
inerteqqutaanngilaq. 

Tassunga nukissat annertoorujussuit atorneqarput – pingaartumik ingerlatsivittut immikkoortortanit 
(atuarfiit, ulloq unnuarlu paaqqinniffiit aamma napparsimmaveqarneq). Saniatigut pigisat ilumut piu-
nerat nakkutilliiffigiuminaappoq, pigisat taamaattut akuttunngitsumik inimit inimut allamut nuuttar-
mata.  

Uagut paasinnittaaserput naapertorlugu, taakkuninnga allaffissorneq pitsanngorsarneqarsinnaavoq 
pigisat anginerit nalunaarsorneqarnerisigut (assersuutigalugu pigisat ataasiakkaat pisiarineranni 50 
imaluunniit 100.000 kr.-init sinnerlugit akillit) – aamma pigisat inuit namminneq atorsinnaasaannut 
tunngasut (assersuutigalugu tv, assiliiviit aamma qarasaasiat). 

Innersuussutigaarput malittarisassat maannamut atuuttut nalilersorneqarnissaat aamma immaqa 
eqaallisarneqarnissaat.  

7.2.9.3. Eqqumiitsuliat pinnersaatit 

Namminersorlutik Oqartussat eqqumiitsulianik arlalinnik peqarpoq, Namminersorlutik Oqartussanit 
namminerisamik pissarsiarineqarsimasut imaluunniit tunissutisiarineqarsimasut.  

Taakkua ingerlatsivinni immikkoortortani pigisatut nalunaarsugaapput.  

Eqqarsaatigineqarsinnaavoq nalunaarsuiffik ataatsimoortoq qitiusoqarfimmi pilersinneqarsinnaa-
nersoq eqqumiitsuliat pissarsiarineranni akimut qaninnerpaamut aalajangiussineq naapertorlugu. 
Tamanna pitsaanerusumik eqqumiitsuliat angisuut qanoq amerlatigisunik naleqarnerannik erser-
sitsissaaq.  

Ilisimavarput Inatsisartut suliassaqarfianni tassa Inatsisartut Allattoqarfianni nalunaarsuineq 
taamaattoq pigineqartoq.   

7.3. Ingerlatsinermik kukkunersiuinermik misis-
suisitsinerit anginerusut 

2015-mi kukkunersiuisut oqaaseqaataanik saqqummiussinerup kingorna ingerlatsinermik kukku-

nersiuinermik misissuisitsinerit anginerusut ingerlanneqarsimanngillat. 

8. Kukkunersiusut immik-
koortortanut pulaarnerat 

Aallaqqaasiussami oqaatigineqartutut kukkunersiuinitsinnut atatillugu suliffeqarfiit ingerlatsinermut 
atugassanik aningaasaliiffigineqarsimasut pulaarpagut: 

• Naalakkersuisoqarfiit 

• Qitiusumik ingerlatsiviit suliassat akimorlugit suliffiusut soorlu ASA (naatsorsuutit), ASA (Akis-

sarsiat) aamma Akileraartarnermut Aqutsisoqarfik 

• Pisortat suliffeqarfiutaat namminersortut namminneq siulersuisullit (suliamik ilinniarfiit) 

• Peqqinnissamut Pitsaaliunermullu Aqutsisoqarfik 

• Suliffeqarfiit allat pulaarneqartarput tulleriaarinissamut pilersaarut malillugu tamannalu pisarpoq 

Nammineq Kukkunersiuisut ataqatigiissaareqatigalugit. 

Pulaareernerit tamaasa kukkunersiunermit nalunaarusiortarpugut. 

2016-imi kukkunersiunitsinni pulaarnigut siuliani oqaatigineqartut saniatigut oqaaseqaateqarnissa-
mik tunngavissiinngillat. 

9. Paasissutissat allat 

9.1. Pisortat uppernarsaanerat ukiumilu naatsor-
suutini kukkunerit iluarsineqarsimanngitsut 

Immikkoortunik kukkunersioruminaatsunik kukkunersiuinitsinnut atatillugu Aningaasaqarnermut 
Naalakkersuisoqarfimmi pisortat ukiumi naatsorsuutit pillugit uagutsinnut uppernarsaapput. 

9.1.1. Ukiumi naatsorsuutini kukkunerit iluarsineqarsimann-
gitsut 

Kukkunersiuinermi malittarisassat nunat tamat akornanni atuuttut malillugit pisussaavugut ukiumut 
naatsorsuutini kukkunerit iluarsineqarsimanngitsut pillugit paasissutissiissalluta. 

Taamatut paasissutissiisoqassaaq Inatsisartut aamma Kukkunersiuinermut Ataatsimiititaliaq 
tamanna pillugu ilisimatinneqarnissaat qulakkeerniarlugu. 

Naatsorsuutit pillugit paasissutissani kukkunerit aamma amigaatit iluarsineqarsi-
manngitsut 

Paasineqarpoq, akiligassatut assersuutini taakkua eqqortumik piffissalersugaasimanngitsut. Taak-
kununnga ilanngullugit akiligassatut allattukkat katillugit 7,5 mio. kr.-inik nalillit, 2017-imi nalunaar-
sorneqarsimasut taamaattoq 2016-imut tunngassuteqartut.  

9.2. Suliat allat  
2015-imi ukiumut naatsorsuutit pillugit kukkunersiunitsinnit nalunaarusioreernitta kingorna Nammi-
nersorlutik Oqartussat makkuninnga sullippagut. 

9.2.1. Suliat siunnersuinermut ikiorsiinermullu tunngasut  

Suliat siunnersuinermut ikiorsiinermullu tunngasut akuerinnginneranni ataasiakkaani tamani qulak-
keeqqaarparput suliassat Namminersorlutik Oqartussanut kukkunersiuisutut uppernarsaalluta isu-
maginninnitsinnik arlaannaannilluunniit illersuisuusussaannginnitsinnik qulalersitsisinnaanersut.  

Ukiup ingerlarnerani Namminersorlutik Oqartussanut suliassat arlallit ingerlappagut uppernarsaaner-
mut tunngassuteqanngitsut makkuusut: 

• Isumaginninnermut Aqutsisoqarfimmik pilersitsinermut atatillugu misissuinerit kiisalu Nammi-
nersorlutik Oqartussat kommunit isumaginninnermi suliassaqarfimmi sulissinerannut ta-
pertaanerata nukittorsaaffigineqarnissaanut periarfissat 

• Ilanngussanik assigiinngitsunik suliaqarneq 

• Sanaartornermut- aamma Iluarsartuussinermut aningaasaateqarfiup nalunaarusiornerani 
tunngavissanik suliaqarnermi ikiuunneq 

10. Uppernarsaaneq 

Inatsisit atuuttut naapertorlugit matumuuna uppernarsaatigissavarput inatsisit naapertorlugit kinaas-
susersiortuunnginnissamik piumasaqaatinik naammassinnikkatta aamma kukkunersiuinermik inger-
latsinitsinni paasissutissat qinnutigisavut tamaasa pissarsiarisimagatsigik.  

Nuuk, ulloq 28. april 2017 

Deloitte  

Statsautoriseret Revisionspartnerselskab

Peter A. Wistoft Bo Colbe 

Kukkunersiuisut naalagaaffimmit akuerisat 

Ilanngussaq 1  

Ukiup ingerlanerani kukkunersiuisutut uppernarsaatit aamma 
oqaaseqaatit tunniunneqarsimasut nalunaarsornerat il.il. 

Ukiup ingerlanerani ataani taaneqartut uppernarsaatit aamma uppernarsaanerit allallu Namminer-
sorlutik Oqartussat naatsorsuutaannut, utertitsinerinut il.il. tunniussimavagut:  

Immikkut uppernarsaanerit 

Inuussutissarsiornermut, Aatsitassanut Suliffissaqartitsinermullu Naalakkersuisoqarfik 

• Suliniummut naatsorsuutit – Nunaqarfimmi sanaartornissamut suliniut Nuiki 

• Aatsitassarsiornermit isertitat pillugit aamma aatsitassarsiornermit naatsorsuutit uppernar-

saataat 

Pisortat ingerlatsiviutaat immikkut ittut 

Pisortat ingerlatsiviutaat immikkut ittut tassaapput:  

• Ilisimartusarfik (universiteti) 

• Niuernermik Ilinniarfik – Qaqortoq (Siornatigut Niuernermik ilinniarfik aamma Ilinniarner-

tuunngorniarfik, Qaqortoq) 

• Niuernermik Ilinniarfik – Nuuk 

• Tech College (Siornatigut Sisimiuni Sanaartornermik Ilinniarfik aamma Nuummi Savimminileri-

nermik Ilinniarfik) 

• Imarsiornermik Ilinniarfik (den maritime skole) 

• Peqqissaanermik Ilinniarfik (sundhedsskolen) 

• Inuili (levnedsmiddelskolen) 

Ingerlatsiviit taakkua tamarmik immikkut ingerlatsinermut siulersuisoqarput aamma namminerisa-
minnik ukiumut naatsorsuutinik saqqummiussisarput uagutsinnit kukkunersiorneqartartunik. Sulif-
feqarfiit Namminersorlutik Oqartussat naatsorsuutaanni tamakkiisumik ilaatinneqarput. 

Ingerlatsiviit namminersortut 2015-imut ukiumut naatsorsuutaat kukkunersiorpavut tamarmik kukku-
nersiuisunit oqaaseqaatitaqanngitsumik uppernarsarneqarput. Niunernermik Ilinniarfik, Nuuk pillugu 
naatsorsuutit kukkunersiortunit oqaaseqarfigineqarput paasissutissanik tapertaliussanik peqarnera 
pissutigalugu.  

Ingerlatsiviit namminneq immikkut 2015-imut ukiumut naatsorsuutaat innersuussutigissavagut 
taamatullu kukkunersiuineq aallaavigalugu kukkunersiuisutut oqaaseqaativut taakkununnga at-
tuumassuteqartut.  

Suliffeqarfiit namminersortitat 

Ingerlatsiviit Namminersorlutik Oqartussanit namminersortinneqartut tassaapput: 

• Nukissiorfiit 

• Mittarfeqarfiit 

• Asiaq 

Suliffeqarfiit namminersortitat Namminersorlutik Oqartussat naatsorsuutaanni taamaallaat Nammi-
nersorlutik Oqartussat suliffeqarfiillu akornanni nuussinerit akiligassallu erseqqissarneqartarput, 
suliffeqarfiit isertitaat, aningaasartuutaat, uninngasuutaat akiitsuilu suliffeqarfiup naatsorsuutaanni 
taamaallaat nalunaarsorneqartarlutik.  

Suliffeqarfiit namminersortitat ukiumut 2016-imut naatsorsuutaat kukkunersiorpavut, tamarmillu up-
pernarsarlugit nangaassuteqanngitsumik atsiorneqarsimapput.  

Mittarfeqarfiit pillugit kukkunersiuisut uppernarsaallutik atsiorneranni, Mittarfeqarfiup sanaartorner-
mik pigisani ernialiinissamik nalikillilernissaannullu periarfissaqartut ilaassutaasumik paasissutissa-
lersimavagut.  

Taamatuttaaq suliffeqarfiit namminersortitat ukiumut 2016-imut naatsorsuutaat, immikkoortut 
aamma naatsorsuutit kukkunersiorsimasagut innersuussutigaavut. 

Ilanngussaq 2 

Kukkunersiuinerup siunertaa, ingerlanneqarnera, annertussusia kiisalu 
Naalakkersuisut (pisortat) aamma kukkunersiuisut akornanni 
akisussaaffinnik agguataarineq 

Kukkunersiuinerup siunertaa annertussusialu  

Kukkunersiuinerup siunertaraa ukiumut naatsorsuutit uppernarssusiannik qulakkeerinninnissaq, 
aammattaaq uagut akisussaaffigaarput naatsorsuutit malunnaatilimmik kukkuneqannginnissaat 
amigaateqannginnissaallu, naatsorsuutillu tunniunneqarnerannit aningaasat atugassarititaasut anin-
gaasaliissutaasimasunut, Inatsisartut aalajangiiffigisimasaannut allanut, inatsisit allallu najoqqutas-
siat kiisalu isumaqatigiissutaasimasut suleriaatsillu naliginnaasut, tassunga aamma ilanngullugit 
Namminersorlutik Oqartussat naatsorsuuserinermi periusiat aamma nakkutilliinermi atuutsinneqartut 
ilanngullugit naleqquttuunissaat. 

Ukiumut naatsorsuutinik kukkunersiuineq nunani tamalaani kukkunersiuinermi malittarisassat nuna-
tsinnilu kukkunersiuinermi inatsisit naapertorlugit, Namminersornerullutik Oqartussat naatsorsuuseri-
veqarnerat il. il. pillugit Inatsisartut inatsisaat malillugit pilersaarusiorneqarpoq ingerlanneqarlunilu.  

Inatsisit malillugit kukkunersiuineq ingerlanneqartussaavoq kukkunersiuinermi pitsaasumik 
ileqqoqarnissamik piumasaqaatit malillugit – pisortat suliffiutaannik kukkunersiuinermi pitsaasumik 
ileqqoqarnissamik piumasaqaatit malinnagit. 

Taamaattoq Kukkunersiuinermik Ataatsimiititaliaq isumaqatigiissuteqarfigineqarpoq 2015 aallarner-
figalugu, pisortat suliffiutaannik kukkunersiuinermi pitsaasumik ileqqoqarnissamik piumasaqaatit ma-
lillugit kukkunersiuisarnissaq atorneqalissasoq. 

Aallaaviatigut kukkunersiuineq inatsisinik misissueqqissaarluni kukkunersiuinertut 
ingerlanneqartalissaaq (inatsisinik malittarisassanillu malinninnissamik nakkutiginninneq) siuliinut 
naleqqiullugu annertunerulerluni, siornatigut kukkunersiuinermik ingerlatsineq pisarsimammat 
kukkunersiuinermi ileqqussarititaasut pitsaasut malillugit. 

Kukkunersiuineq kukkunersiuinermi maleruagassat atuuttut malillugit pilersaarusiorneqartussaavoq 
ingerlanneqarlunilu, nalornissutaasinnaasutut naliliinerit ataqatigiissarneqarsimasut tunngavigalugit, 
pingaarnerutinneqartussaallutik ukiumut naatsorsuutini inissitsiterisimanernut, Namminersorlutik 
Oqartussat naatsorsuusiornermi nalunaarusiornermilu systemiinut kiisalu sulinermi periusiinut alla-
nut kukkuluttorfiusinnaanerpaatut naliliiffigineqarsimasunut naleqqiunneqarsimanersut. Kukkunersi-
uinerup siunertarinngilaa kukkunernik soqutaanngitsunik ukiumullu naatsorsuutit ataatsimut naliliiffi-
gineqarnerannik allannguisussaanngitsunik nassaarniarnissaq iluarsiinissarluunniit. 

Nalornissutaasinnaasunik naliliiniarnitsinni tunngavissaraagut paasissutissat pissarsiariniarsi-
masagut, ilaatigut pissutsinut atuuttunut makkununnga tunngasut: 

• Inatsisit attuumassuteqartut pissutsillu allat avataaneersunut tunngasut  

• Ingerlatat naatsorsuusioriaaserlu atorneqartoq 

• Anguniakkat, periusissatut aalajangiussat niueqatigiinnermullu tunngasuni nalornissutaasin-

naasut 

• Sulinermi periutsit aamma Namminersorlutillu Oqartussat iluani nakkutilliinermut systemi 

• Allaffissornikkut aaqqissuussineq, pilersuisinnaassuseq piginnaasallu.  

Kukkunersiuinermi pingaarnertut ingerlanneqartarpoq Namminersorlutik Oqartussat kukkunernik 
amigaatinillu pilersitsisinnasunik nammineq nakkutilliissutaanik misileraaneq. Nakkutilliinerit tas-
saasinnaapput aaqqissuussaanermik imaluunniit elektroniskimik namminerluunniit nakkutilliissutinik 
misilittaanerit. Taamaattumik Namminersorlutk Oqartussat ukiumut naatsorsuutaannut it-mik atuineq 
qanoq sunniuteqarnera misissorsimavarput.  

Taamatuttaaq kukkunersiuineq naatsorsuinermi misissueqqissaarnermik imaqarpoq, kiisalu 
aningaasaliissutit atuinerillu akornanni nikingassutit pingaarutillit pillugit nassuiaatit nalilersorneqar-
simallutik. 

Kukkunersiuineq taamaallaat ilanngussanik nuussinernillu pisariaqartutut nalilersimasatsinnik misis-
suinermik imaqarpoq - imaluunniit malittarisassat immikkut ittut malequnneqarnerat naapertorlugit 
ingerlanneqarluni.  

Ukiumut naatsorsuutini kukkunerit pingaarutillit iliuutsini ilaginnaanernilu piaarinani piaaraluniluunniit 
pisimasuusinnaapput. Pingaarutilitsigut kukkunernik pinngitsoortitsinissamut periarfissat, tassunga 
ilanngullugit peqquserliornerit innarliinerillu pingaartumik nalunaarsuisarnermut systeminik su-
linermilu periutsinik aaqqissuussinerit aqqutigalugit suliffeqarfiup iluani nakkutilliinerup tutsuiginar-
tuunissaanik qulakkeerisussaallutik. 

Kukkunersiuinitta ingerlannerani suliassaqarfitta iluanni qularneq pisarialik atorlugu pissutsinik ma-
lussarniartussaavugut taamalu peqquserluttuliornerit innarliinerilluunniit allat maluginiartussaallutigit. 
Kukkunersiuinitsinni makkua oqallisigisimavagut:  

• peqquserlunneq pissutigalugu ukiumut naatsorsuutit pingaarutilinnik kukkuneqarsinnaaneran-

nut pisortat naliliinerat 

• aarlerinaataasinnaasut taamaattut pinaveersaartinniarlugit naatsorsuuserinermik nakkutil-

liinermillu aaqqissuussinerit pisortanit atuutsinneqartut pillugit pisortat naliliinerat 

• peqquserluuteqarsimaneq pillugu imaluunniit peqquserluttoqarsimaneranik pasitsaas-

saqarneq tunngavigalugu pisortat ilisimasaannik nalilinerit  

Ukiumut naatsorsuutini kukkunerit peqquserliorsimanermik innarliinerniillu pissuteqartut kukkuner-
siuinermi maluginngitsoorneqarsinnaapput, kukkunerit taamaattut isertorniarneqartarmata iser-
tuunneqarlutilluunniit. Pissutsinik taamaattoqarneranik ilimatsaatsitsisunik naammattuuigutta su-
liffeqarfimmi pisortat qanimut isumaqatigiissuteqarfigalugit ilimatsaassaq eqqortuunersoq tunngavis-
saqannginnersorluunniit paasiniarlugu sukumiinerusumik misissuinerit ingerlattussaavagut. 

Kukkunersiuinerup ingerlanneqarnera 

Ukiup ingerlanerani aamma ukiup naanerani kukkunersiuinermik ingerlatsivugut. Kukkunersiuineq 
aatsaat naammassineqassaaq kukkunersiuinermik atsiorluta uppernarsaanitsigut.  

Ukiumut naatsorsuutinik suliaqarnitta annertussusia aalajangerneqartarpoq taakkununnga malun-
naatilimmik kukkusoqarsinnaaneranik ataatsimut naliliineq aallaavigalugu. 

Kukkunersiuineq ingerlanneqarpoq uppernarsaatissatut misiliutinik tigusillattaarluni nakkutilliinikkut 
– imaluunniit allatut uagut uppernarsaanitsivut naatsorsuutini atukkat eqqortuussusiannik, soorlu 
misiligutinik tigusillattaarnikkut uagut uppernarsisinneqartartugut naatsorsuuserinermik maleru-
aqqusat malinneqarnerannik innersuutit, uppernarsaanerit akiliinissanullu ileqqoreqqusat malin-
neqarsimanerat pillugit.  

Aningaasaliissutit naatsorsuutaat Inatsisartut aningaasaliissutaannut aamma ilassutitut aningaasa-
liissutaannut nallersuussinermik ingerlatsivugut, malunnaatilinnik nikingassuteqartut suliffeqarfinni 
aqutsiveqarfinnulluunniit attuumassuteqartunut naatsorsuuserinermi uppernarsaatit misissorlugit, ni-
kingassutit tunngavissaqarnerannik nakkutilliilluta.  

Kukkunersiuinikkut uagut nammineq uppernarsisippugut, Namminersorlutik Oqartussanit anin-
gaasaqarnermi pigineqartutut pigineqartutut nalunaarsorsimassut ilumut pigineqartut aamma naats-
orsuuserinermi periutsit atuuttut naapertorlugit taakkua nalilersorneqarsimasut. Aammattaaq naliler-
parput, akiitsutigut pisussaaffiit, namminersorlutik oqartussanit pisussaaffigineqartut ilanngunneqar-
lutik illersorsinnaasumik uutorneqarsimanersut, kiisalu naatsorsuutini inissitsikkat eqqortumik piffis-
salersugaasimasut ukiumullu naatsorsuutini eqqortumik inissitsiterneqarsimanersut. 

Misissuivigaarput pisimasut pingaarutillit tamarmik ulloq naatsorsuutinik uppernarsaalluni atsiorfis-
saq tikillugu ukiumut naatsorsuutinut eqqortumik ilanngunneqarsimanerat. 

Ukiumut naatsorsuutinik kukkunersiuinitsinnut atatillugu kukkunersiuinermi pitsaasumik ileqqussari-
titaasut malillugit Aningaasaqarnermut Nunamullu Namminermut Naalakkersuisoqarfik pisortanut, 
pingaartumik immikkoortuni kukkunersioruminaatsunut tunngasut pillugit paasissutissat arlaqartut 
uppernarsartinniartussaavagut. Tamakku tassaasinnaapput paasissutissat pisussaaffiusinnaasut, 
soorlu taarsigassarsinermi sallunaveeqqusiinerit, qularnaveeqqusiinerit, eqqartuussivikkut suliassiis-
sutit peqquserlunnerillu, avatangiisinut tunngasut pisimasulluunniit ullup oqimaaqatigiissitsiffiusup 
naatsorsuutinillu inissitsiteriffiusup kingorna saqqummersut, immikkut ittumik nalorninartors-
iortitsinngikkunik qularnartoqarsinnaasut.  

Ukiumut naatsorsuutit ataatsimut isigalugit nalilersimavagut, tassunga aamma ilanngullugu Nammi-
nersorlutik Oqartussani kukkunersiuinermi ileqqoq atuutsinneqartoq naammattumik paasissutissanik 
tunniussinersoq.  

Kukkunersiuisup nalunaarusiornera 

Ukiumut naatsorsuutinik kukkunersiuinerup naammassinerani suliaq kukkunersiuisumit upper-
narsarneqassaaq. Kukkunersiuisup uppernarsaanera oqaaseqaatitaqanngippat imaluunniit paasis-
sutissanik ilanngussartaqanngippat, ima paasineqassaaq: 

• Ukiumut naatsorsuutit saqqummiunneqartut kukkunersiorneqartullu naatsorsuuserinermik 
maleruaqqusat naapertorlugit suliarineqarsimasut 

• Ukiumut naatsorsuutit Namminersorlutik Oqartussat pigisaannik akiligassaannik, aningaasa-

nik kaaviaartitsineranik, aningaasaqarnermi inissisimaneranik aamma Namminersorlutik 

Oqartussat pigisai aallaavigalugit angusat pillugit eqqortumik takutitsinermik tunngaveqartut 

• Suleriaatsinik aamma illup iluani nakkutilliinermik pilersitsisoqarsimanera ukiumut naatsor-

suutinut ilanngunneqarsimasunut tapertaasussatut, taakkua aningaasaliissutigineqartunut 

naapertuunnerat, Inatsisartut aalajangiussaannut allanut, inatsisinut aamma najoqqutassianut 

allanut kiisalu isumaqatigiissutaasimasunut taamatullu ingerlatsinermut nalinginnaasumut. 

Kukkunersiuinerup naammassineranut atatillugu kukkunersiuisut ukiumut naatsorsuutit pillugit nalu-
naarutaanni, naatsorsuuserinermi kukkunersiuinermilu pingaaruteqarnerpaat nassuiaateqarfigissa-
vagut kiisalu kukkunersiuinermik suliarput tunuliaqutaralugu inerniliissalluta. Ukiumut naatsorsuutinik 
kukkunersiuinitsinni immikkut erseqqissaatit, nalunaarutit assigisaallunniit uagutsinnut tunniun-
neqarsimappata, uagut paasinnittaaserput naapertorlugu ukiumut naatsorsuutinut pingaaruteqarsin-
naasorisavut pillugut kukkunersiuisutut oqaaseqaammik tamanna erseqqissaatigissavarput. 

Ilanngullugu ukiup ingerlanerani kukkunersiuisut oqaaseqaataannik tunniussissaagut kukkunersiui-
nermik suliamik ingerlatsisimagutta immikkut inerniliinissamik tunngavissaqarsorisatsinnik imaluun-
niit tamanna pisariaqartutut isigigaangatsigu. 

Kukkunersiuinermut atatillugu naatsorsuuserinermik aamma nalunaarsueriaatsini, Namminersorlutik 
Oqartussat nammineq nakkutilliissutaanni imaluunniit niuernermik ingerlatseriaatsini assigisaannil-
luunniit sanngeeqqutinik imaluunniit amigaatinik naapertuutinngitsunilluunniit paasisaqarutta, 
tamanna Namminersorlutik Oqartussanut ilisimatitsissutigineqassaaq ikiorsiisinnaanitsinnik siun-
nersuummik ilallugu. Amigaatit malunnaatillit pineqarpata imaluunniit uagut kissaatiginartikkutsigu 
pissutsit kukkunersiuisut nalunaarutaanni ilanngunneqassapput. Erseqqissaatigiumavarputtaaq uki-
umut naatsorsuutinik kukkunersiuinermi sanngeequtaasinnaasut, amigaataasinnaasut imaluunniit 
naapertuutinngitsut Namminersorlutik Oqartussat naatsorsuueriaasiani nalunaarsueriaasianiittul-
luunniit kukkunersiuinermik pilersaarusiornermi tamaasa nassaariniarlugit siunertarineqartanngim-
mat. 

Kukkunersiuinerup ingerlanerani pissutsinik ilisimasaqalissagaluarutta tunngavissalimmik pasitsan-
nartoqarneranik, qullersaqarfimmi ilaasortat ilaannik taarsiisussaatitaanermik pineqaatissinneqarsin-
naanermilluunniit akisussaatitaalersinnaasunik, inatsisit naapertorlugit kukkunersiuisut oqaaseqaa-
taanni paasissutissanik ilanngussisussaatitaavugut. 

Uagut kukkunersiuisutut nipangersimasussaatitaavugut tamatumalu nassataanik kukkunersiuinerup 
nalaani paasissutissanik allanut oqaatigeqqusaanngitsunik paasisaqassagaluarutta ingerlatitseqqis-
sinnaanata. Taamaattoq nipangersimasussaatitaanerup taassuma iluaniinngillat paasissutissat 
inatsisit, eqqartuussiviit, isumaqatigiinniartitsisartulluunniit aalajangiussaat imaluunniit pisortat sin-
nerlugit nakkutilliinermik imaluunniit nammineq inatsisaatsuliornissamut illersorniarluni paasissutis-
sat saqqummiunneqarnissaannik pisariaqartutut nalilerneqartut. 

Allamik isumaqatigiissuteqartoqarsimanngippat Namminersorlutik Oqartussanut attaveqarnerput 
elektroniskimik ingerlavoq, tamanna naapertuuttut isigineqartillugu. Taamaattoq internetti atorlugu 
attaveqaqatigiinnerup aarlerinaatigaa, paasissutissat isertuunneqartussat paasissutissiivigineqartu-
mullu naatsorsuussat allanit atuarneqaratarsinnaanerat. Taamaattumik attaveqaqatigiinneq internetti 
aqqutigalugu ingerlanneqarsimatillugu ajoqqusiisimasinnaanerit akisussaaffigisinnaanngilagut, 
soorlu paarlattuanik Namminersorlutik Oqartussat assingusumik akissussaatilersinnaanatigu.  

Akisussaaffiup avinneqarsimanera 

Inatsisit malillugit kukkunersiuinermi ukiumut naatsorsuutinut tunngatillugu Namminersorlutik Oqar-
tussat pisortaat kukkunersiuisullu akornanni akisussaaffeqarneq imatut agguataarneqarsimavoq: 

Pisortat akisussaaffiat 

Pisortat akisussaaffigaat Namminersorlutik Oqartussat naatsorsuuserinissaat inatsisini malittarisas-
sat taakkununnga atuuttut malillugit, pigisanillu aqutsinerup tutsuiginartumik nakkutigineqarnissaa, 
ilaatigut suliffeqarfiup iluani nakkutilliinermut systeminik tutsuiviginartunik pilersitsinikkut, Namminer-
sorlutik Oqartussat naatsorsuuserinissaa pigisanillu aqutsinerup naammaginartumik nakkutigineqar-
nissaa, kiisalu kukkunersiuinermi tunngavissaq pisariaqartinneqartoq piunissaa.  

Pisortat akisussaaffigaat sulinermi periutsit kiisalu nalunaarsuinermi nakkutilliinermilu aaqqissuussat 
siunertamut tulluartut atorlugit ingerlatsinerup isumannaatsuunissaanik qulakkeerineq, piaaraluni pi-
aarinaniluunniit kukkunerit pitsaaliorneqarlutillu paasineqarnissaat kiisalu iluarsineqarnissaat siu-
nertaralugit.  

Pisortat aamma akissussaaffigaat ukiut tamaasa ukiumut naatsorsuusiortarnissaq, naatsorsuusiort-
arnermi aalajangersakkat inatsisillu naatsorsuusiornermut nalunaarummi allassimasut malillugit. 
Aamma pisortat akisussaaffigaat kukkunersiuisup paasissutissanik tamanik kukkunersiuinermi suli-
assat aaqqinnissaannut pisariaqartinneqartunik pissarsinissaa. 

Kukkunersiuisup akisussaaffia 

Kukkunersiuisut akisussaaffigaat nakkulliiffigissallugu, ukiumut naatsorsuutinik naatsorsuuseriner-
mik maleruaqqusat naapertorlugit ingerlatsisoqarnersoq, ilanngullugu naatsorsuuserinermik inger-
latseriaaseq atorneqartoq aamma qullersat paasissutissatut tunniussaat aamma naatsorsuuseriner-
mik nalilersuinerannik nakkutilliinissaq. Uagut aamma akisussaaffigaarput nakkutigissallugu, uki-
umut naatsorsuutit kukkunernik malunnaatilinnik imaqannginnissaat aamma qullersaqarfiup nalu-
naarutaanni paasissutissat ukiumut naatsorsuutinut naapertuunnissaat.  

Kukkunersiuinermut inatsit naapertorlugu kukkunersiuisoq inuiaqatigiit sinniisaattut inississaaq up-
pernarsaalluni atsiornerminut atatillugu, inatsisit naapertorlugit piumasaqaataasoq aallaavigalugu 
imaluunniit akisussaaffimmik tunniussisup kisimiilluni atugassaatut naatsorsuunneqarsimanngikkuni. 
Tamatuma nassataraa uppernarsaanermik tunniussinitsinnut atatillugu naatsorsuutinik atuisut allat 
eqqarsaatigissagivut Inatsisartut aamma Kukkunersiuinermik Ataatsimiititaliap soqutigisaat kisiisa 
aallaaviginagit.  

Ingerlatsivimmi pisortanik isumaqatigiissuteqarnikkut siunnersuinermik ikiuunnermillu suli-
aqarsimagutta siunnersuisutut tamanna nammineerluta akisussaaffigissavarput.  

Kukkunersiuisup uppernarsaatitut atugai 

Sulinermi pappiararsuutit allatulluunniit uppernarsaatit, taakkununnga ilanngullugit pappiaqqat elek-
troniskiusut tigussaasullu kukkunersuinerup ingerlanerani pissarsiarineqartut Deloittemit kisimik pigi-
neqarput. Ingerlatsinermi ileqquusut naapertorlugit uppernarsaanerit taamaattut ukiut tallimat qaan-
giukkaangata aserorterneqarsinnaapput nungusagaallutilluunniit, uppernarsaatit kukkunersiuinermi 
pingaaruteqarsinnaanerat allatut nalilerneqarsimanngippata.  

Naapertuuttutut isigineqarpat pappiaqqat fil-illuunniit Namminersorlutik Oqartussanut tunniun-
neqarsinnaapput, taamannak pisoqassappat piumasaqaatigineqassaaq Namminersorlutik Oqartus-
sanit kisimit atortussatut atorneqassasut allanullu ingerlateqqinneqartussaanngitsut.  

Pappiaqqat tunniunneqartut pillugit Namminersorlutik Oqartussanit atorneqassagaluarpata tassunga 
akisussaatinneqarsinnaanngilagut, pappiaqqat tunniunneqartut pillugit ikiuunnermik aamma tas-
sunga tunngatillugu akisussaanerput pillugu immikkut atsiukkamik isumaqatigiissuteqartoqarsima-
tinnagu. 

Kukkunersiuinerup pitsaassusaanik qulakkeerinninneq 

Kukkunersiuinermut inatsit naapertorlugu pitsaassutsimik nakkutilliinissamik pisussaatitaavugut 
taanna Revisortilsynemit ingerlanneqartarpoq naapertorlugu, taakkualu Erhvervsstyrelsimit pilersin-
neqarsimallutik. Pitsaassutsimik nakkutilliisussat Revisortilsynimit toqqarneqartarput.  

Tamatuma nassataanik uagut suliatsinnik uppernarsaatinik misilitassanik tigusilluni pitsaassuseq 
nakkutilliivigineqarsinnaavoq.  

Revisortilsyn-imi ilaasortat aamma inuit pitsaassutsimik nakkutilliisut nipangersimasussaatitaapput. 

Siunnersuinermik, ikiuunnermik allanillu suliat 

Immikkut ittunik assigisaannillu uppernarsaanerit pillugit isumaqatigiissuteqartoqarsimatillugu taak-
kua kukkunersiuisut oqaaseqaataanni nalunaarutigineqassapput.  

Siunnersuinernik ikiuunnernillu suliassani naliliissavarput kukkunersiuisut kinaassusersiortuunngin-
nissamik inatsisaat naapertorlugu ingerlatsinerput.  

Kukkunersiuisut inaatsisaat naapertorlugu Namminersorlutik Oqartussat suliffeqarfittut immikkut it-
tumik tamanit soqutigineqartutut isigineqassaaq. Tamanna tunngavigalugu kukkunersiuinermik 
inatsisit naapertorlugit kukkunersiuisoq aamma kukkunersiuisut suliffeqarfiat kinaassuser-
siortuunnginnissaq aallaavigalugu uppernarsaammik saqqummiussissaaq. Sulianik siunnersuiner-
mut ikiorsiissuteqarnermullu ingerlatsilersigata naliliiffigisussaavarput taamaaliornerit kukkunersiuis-
unut inatsimmi arlaannaannilluunniit illersuisuunnginnissamut aalajangersakkanik naammassinnin-
nersoq. Siunnersuinermut ikiorsiissuteqarnermullu suliassat immikkut isumaqatigiissuteqarfigi-
neqartarput. 

